
“ХҮЧИРХИЙЛЛИЙН ТУХАЙ ОЙЛГОЛТ” 

 

         ИЛТГЭГЧ: МБОС-ЫН ННБТА-2а АНГИЙН СУРАЛЦАГЧ Д.ИЧИНХОРЛОО Н.ЖАВЗАНДУЛАМ 

УДИРДСАН БАГШ: ХУТ-ИЙН БАГШ Г.ЛХАМЖАВ 

/МСПК-ийн суралцагчдын дунд зохион байгуулсан илтгэлийн уралдаанд тэргүүн байрт шалгарсан/ 

 

Хураангуй 

             Ямар үйлдлийг хүчирхийлэл гэж тооцох нь ард түмний соёлоос хамааран янз бүр 

байдаг ч олон улсын хэмжээнд ямар үйлдлийг хүчирхийлэл гэж тооцох вэ гэдгийг 

тодорхойлох гэсэн оролдлогууд олонтоо хийгдэж байна. Үүний нэг нь Хүүхдийн эрхийн 

конвенци бөгөөд түүний 19-р зүйлд зааснаар “гэмтэл бэртэл учруулах, зүй бусаар харьцах, 

анхаарч халамжлахгүй байх, үл хайхрах, бэлгийн хүчирхийлэл үйлдэх, мөлжих зэрэг бие 

махбод, сэтгэл санааны хүчирхийллийн бүх хэлбэр” хэмээн тодорхойлсон аж.  

Түлхүүр үг:  хүчирхийлэл, хүүхэд, эцэг эх, гэр бүл, нийгэм 

Оршил 

Хүүхэд бол эрүүл энх өсөн торних, боловсрол эзэмших, хөгжих, үзэл бодлоо 

илэрхийлэх, оролцох, аливаа хүчирхийлэл, дарамт, мөлжлөгөөс бүрэн хамгаалагдах ёстой. 

Харин бодит байдал дээр хүүхдийн эрх зөрчигдөх нь нийгмийн аль ч орчинд элбэг бөгөөд 

үүнд нь иргэд олон нийт дасч хэвийн үзэгдэл хэмээн ханддагаас зөрчлийг мэдээлэх, 

бүртгэх, баримтжуулах, эрхийг сэргээх хариу арга хэмжээ авах явдал сул байна. 

 Хүүхэд өөрийгөө хамгаалах чадвар чадамж нь хязгаарлагдмал, өөрөө бусдаас 

тусламж хүсч чаддаггүй, насанд хүрэгчдээс хамааралтай тул аливаа сөрөг хүчин зүйлд 

өртөмтгий байдаг. Иймээс хүүхдийг хүчирхийлэл, үл хайхрах байдал, мөлжлөг зэрэг 

хүүхдэд хор хохирол учруулах үйлдлээс хамгаалах зайлшгүй шаардлагатай. Энэ ч утгаараа 

хүүхэд хамгааллын асуудал нь өнөөдөр нийгэмд тулгамдаж буй асуудлуудын нэг бөгөөд 

гэр бүлийн орчин дахь хүүхдийн эсрэг хүчирхийлэл дарамтыг таслан зогсоох, урьдчилан 

сэргийлэх нь нийгмийн хөгжлийн нэг үндэс юм. 

Сэдэв сонгосон үндэслэл  

 Хүүхдийн эсрэг хүчирхийлэл нийгэм, сэтгэл хөдлөл, сэтгэл зүйн хохирол амсах, 

хүчирхийллийг хүлээн зөвшөөрөх, эрт бэлгийн харилцаанд орох, сэтгэл зүйн дарамтад 

орох, ой тогтоолт нь буурах, эмх цэгцээ алдах, хий юм үзэх, түрэмгий зан авиртай болох, 

https://mn.wikipedia.org/wiki/%D0%A1%D0%BE%D1%91%D0%BB


уушиг, зүрх, элэгний өвчлөл, бэлгийн замаар дамждаг өвчнүүд, үр зулбах гэх мэт сөрөг үр 

дагавруудтай. Хүүхдийн эсрэг хүчирхийлэл нь ямагт санаатай үйлдэгддэг. Иймээс 

хүүхдүүд /суралцагчид/ бид хүчирхийлэл гэж юу болох, ямар ямар төрлийн хүчирхийлэл 

байдаг, аль ч төрлийн хүчирхийллээс өөрийгөө болон найз нөхөд, ойр дотныхоо хүмүүсийг 

хамгаалах, хаана? хэнд? хандах зэрэг тодорхой мэдлэгтэй байх шаардлага нэн түрүүнд 

тавигдаж байна. 

Судлагдсан байдал: 

Дэлхийн бараг бүх улс оронд эцгийн эрхт ёс ноёрхож байгаатай холбоотой 

хүчирхийлэл, ялангуяа эмэгтэйчүүдийн болон хүүхдийн эсрэг хүчирхийлэл байсаар байна. 

Манай нийгэмд гэр бүлийн хүчирхийлэл урьд нь ч байсан, одоо ч хэвээр байна. Олон улсын 

судалгаагаар хүчирхийллийн 98%-ийг эрүүл хүн, 2 %-ийг сэтгэцийн өвчтэй хүн үйлддэг ба 

нийт хүчирхийллийн 95%-ийг эрчүүд үйлддэг байна. 

Хүчирхийллийг биеийн хүчирхийлэл (алгадах, цохих, үсдэх, зодох, гэмтээх, амь 

насыг хөнөөх зэрэг), сэтгэл санааны хүчирхийлэл (нэр хоч өгч, үгээр доромжлох, өндөр 

дуугаар загнах, хардаж сэрдэх, мөрдөн мөшгөх) мөн бэлгийн хүчирхийлэл (хүчиндэх, 

хувцас тайлах, эрх мэдлээ ашиглан бэлгийн таагүй байдал үүсгэх, биеийг үнэлэн худалдах) 

гэж ангилан хуваадаг. Биеийн ба бэлгийн хүчирхийлэл нь хааяа нэг тохиолддог бөгөөд гол 

төлөв айл, хөрш, ах дүү хамаатан садан зэрэг гэрчтэй байдаг бол сэтгэл санааны 

хүчирхийлэл нь тогтмол, байнгын үргэлжилж, далд явцтай байдгаараа илүү хортой. 

Хүчирхийлэл нь гэмт хэрэг бөгөөд нийгмийн болон эрүүл мэндийн асуудал болсоор 

байна. Хүчирхийлэлд өртсөн хүүхэд аймхай, цочромтгой, ээрүү, нойр муутай, толгой 

өвдөмтгий, орондоо шээдэг, бамбайн хордлоготой болохоос гадна цаашид өөрөө 

хүчирхийлэгч болох магадлал өндөр байдаг.1 

Судалгааны зорилго: Суралцагчид хүчирхийллийн талаар мэдлэгтэй болсноор 

хүчирхийлэлд өртсөн тохиолдолд яах вэ?. Хэнд? хаана? хандахаа мэддэг болно. Ингэснээр 

далд хүчирхийллийн тоо ч тодорхой хувиар багасна гэж бодож байна.   

Судалгааны зорилт: 

 -Хүчирхийлэл гэж юуг хэлээд байгаа юм бэ? 

 - Хэрэв хүчирхийлэлд өртсөн тохиолдолд яах ёстой вэ?   

                                                           
1(Судалгааны өгүүлэл) 

Дэд доктор, дэд профессор Д. Одонтуяа (АУИС) Дэд профессор Брадли Ихриг (JCS олон улсын байгууллага) 

  



 - Хамгийн түрүүнд хэнд? хаана? хандах ёстой вэ? 

 - Суралцагчдаас судалгаа авч анализ хийх 

 - Дүгнэлт зөвлөмж гаргах 

Судалгааны обьект: МСПК-ийн I, II ангийн суралцагчид 

Судалгааны аргууд: 

-Анализ дүн шинжилгээний арга 

-Асуулга, ярилцлагын арга 

-Ажиглалтын арга 

Судалгааны шинэлэг тал: Хүчирхийллийн талаар маш их судалгаа, тоо баримт, кейс 

байдаг. Бидний хувьд нэг сургуульд тохой нийлүүлэн суралцаж байгаа суралцагчид маань 

ямар нэгэн хүчирхийлэлд өртөж байгаа эсэхийг илэрүүлэн судалсан нь судалгааны шинэлэг 

тал болно. 

Судалгааны ач холбогдол: Хүчирхийллийн талаарх ойлголттой болсноор өөрийгөө болон 

найз нөхөд, дотны хүмүүсээ хамгаалах, гэр бүлийн хүчирхийллийг таслан зогсоож, дахин 

давтагдахаас сэргийлэх зэрэг эерэгээр нөлөөлнө.  

I. ОНОЛЫН ХЭСЭГ  

Хүчирхийллийн талаарх ойлголт 

 Аливаа нэг субъект өмнөө тулгарсан зорилгодоо хүрэхийн тулд албадлага, хүч 

хэрэглэх аргыг хэрэглэхийг хэлнэ.  

Хүчирхийлэл нь: 

1. Хүчтэй өвдөлт, шаналлыг үүсгэдэг 

2. Төлөвлөгдсөн үйлдлээр явагддаг  

3. Зорилго агуулдаг 

4. Үйлдэл болон эс үйлдлээр илэрдэг  

Биеийн хүчний хүчирхийлэлд юу багтдаг вэ?  

Эд юмаар цохих, хоолой боох, гарыг нь мушгих, хананд савах, хутга мэсээр айлган 

сүрдүүлэх, химийн бодис ашиглах, хүнд гэмтээх, эмнэлгээс нуух, амь насыг нь хохироох 

зэрэг орно. 

Гэр бүлийн хүчирхийлэл нь 1990-ээд оноос хойш манай нийгэмд нэлээд хэрэглэгдэх 

болсон. Гэр бүлийн эмэгтэйчүүдийн хүчирхийлэл нь эмэгтэй гэр бүлийн хүрээнд төрсөн 

цагаасаа эхлэн өтлөх хүртлээ өөрийн амьдралын орчинд амсаж болох хүчирхийллийн 



хэлбэр. Гэр бүлийн болон ойр дотны харилцаатай этгээд буюу этгээдүүд бэлгийн 

харилцааны шинж бүхий үндэслэлээр үйлдсэн, бие махбод, сэтгэлзүйн болоод бэлгийн 

харилцааны шинжтэй, хэл амаар доромжлох, айлган заналхийлэхээс эхлээд бие махбодид 

хүнд гэмтэл учруулах, хулгайлах, бэртээж гэмтээхээр заналхийлэх, айлган сүрдүүлэх, 

албадах, мөрдөж мөшгөх, хэл амаар доромжлох, орон байранд хүчээр буюу хууль бусаар 

нэвтрэн орох, шатаах, өмч хөрөнгөө устгах, бэлгийн хүчирхийлэл, хүчээр гэр бүл болох, 

сүйт бүсгүйн инж сүй буюу төлөөстэй холбоотой хүчирхийлэл, бэлэг эрхтэнг бэртээж 

гэмтээх замаар ашиглахтай холбоотой хүчирхийлэл, гэрийн үйлчлэгчийг хүчирхийлэх 

хүртэл, хүчирхийллийн шинжтэй бүх үйлдэл, мөн тийм үйлдэл хийх оролдлогыг "гэр бүл 

дэх хүчирхийлэл" гэж үзэх ёстой. 

Манай бүсгүйчүүдийн маань 86% нь гэр бүлийн хүчирхийлэл буюу эр нөхрийхөө 

дарамт шахалт зодолтыг бусдаас нуудаг юм. Үлдсэн 14% хувь нь түүнийг тэсдэггүй хэнд ч 

хамаагүй хэлдэг юм. 

Сэтгэл санааны дарамт - Бие махбодийн хүчирхийлэл - Бэлгийн хүчирхийлэл - Үл 

хайрлах Аймхай - Хэрүүлч - Зожиг - Хөхрөлт - Бэртэлт - Түрэмгий - Жирэмслэлт - Үзэн 

ядалт - Ихийг мэдэгч - Бохир - Хулгайч – Тэнэмэл 

Хүүхдийн эсрэг бэлгийн хүчирхийлэл нь цөөнгүй тохиолддог бөгөөд ихэвчлэн охид 

өртдөг байна. Гэтэл ийм хэргийн ихэнх нь мэдэгдэхгүй өнгөрдөг ажээ. Нэгэн судалгаагаар 

хохирогчдын 22 орчим хувь нь бэлгийн хүчинд автсанаа мэдээлж, бусад нь нуун 

дарагдуулдаг гэж гарсан байна. Хүүхдийг бэлгийн замаар хүчирхийлсэн хүмүүсийн ихэнх 

нь эрэгтэйчүүд байна. Судалгаанаас харахад охид бараг бүх тохиолдолд эрэгтэй хүний 

хүчинд автдаг бол хөвгүүд эрэгтэй, эмэгтэй хүний аль алины хүчинд автдаг байна. Нэгэн 

судалгааны дүнгээс үзэхэд хүүхдийг хүчирхийлсэн хүмүүсийн 94 хувь нь эрэгтэйчүүд 

байжээ. Энэ байдалд олон хүчин зүйл нөлөөтэй гэж илэрчээ. 

Бэлгийн хүчирхийлэл гэдэг нь бэлгийн харилцаанд албадах, эмэгтэйн зөвшөөрөлгүй, 

саналыг нь үл харгалзан бэлгийн харилцаанд оруулах, өвчтэй, хөгжлийн бэрхшээлтэй 

эмэгтэйг албадан бэлгийн харьцаанд оруулахыг завдсан, бэлгийн харьцаанд орсон, ингэхдээ 

дарамт учруулсан, согтууруулах ундаа, бусад мансууруулах бодисын нөлөөгөөр дээрх 

үйлдлийг хийсэн байхыг ойлгоно. 

Бэлгийн хүчирхийллийн хохирогч нь хэн ч байж болох ч ихэнх тохиолдолд 

эмэгтэйчүүд, охид өртдөг байна. Хүчин нь хүний бие махбодын гагцхүү "бэлгийн" эсрэг 

дайралт биш үнэн хэрэгтээ хүний бие махбод, сэтгэл санаа, эрүүл мэндийн бүрэн бүтэн 



байдал, өөртөө итгэх итгэл, нэр төр, сэтгэл санаа, бие махбодын эсрэг үйлдэгдэж буй гэмт 

хэрэг юм. 2 

Хүчирхийллийн хэлбэрүүд 

Гэр бүлийн хүчирхийлэл: 

Гэр бүлийн хүчирхийлэл гэдэг нь гэр бүлийн гишүүдийн хэн нэг нь нөгөөгөө хүч, 

эрх мэдлээр давамгайлж бие болон сэтгэл санаа, бэлгийн харилцаа, эдийн засгийн хувьд 

хохирол учруулж, санаатайгаар доромжлон хүч хэрэглэж байгаа үйлдэхийг хэлнэ. Мөн хэн 

нэг нь нөгөөгөө хүч, эрх мэдлээр далайлгаж, эрхшээлдээ оруулах зорилгоор хяналтаа 

тогтоон, өөрийн хамааралд оруулж буй тэгш бус харилцаа юм. Гэр бүл дэх хүчирхийлэл нь 

нэг удаагийн санаандгүй үйлдэл бус дахин давтагдах, даамжрах шинж чанартай үйлдэл 

болохын хувьд нийгмийн бусад хэлбэрийн хүчирхийллээс ялгагддаг. Гэр бүлийн болон ойр 

дотны харилцаатай этгээд буюу этгээдүүд бэлгийн харилцааны шинж бүхий үндэслэлээр 

үйлдсэн, бие махбод, сэтгэлзүйн болоод бэлгийн харилцааны шинжтэй, хэл амаар 

доромжлох, айлган заналхийлэхээс эхлээд бие махбодид хүнд гэмтэл учруулах, хулгайлах, 

бэртээж гэмтээхээр заналхийлэх, айлган сүрдүүлэх, албадах, мөрдөж мөшгөх, хэл амаар 

доромжлох, орон байранд хүчээр буюу хууль бусаар нэвтрэн орох, шатаах, өмч хөрөнгөө 

устгах, бэлгийн хүчирхийлэл, хүчээр гэр бүл болох, сүйт бүсгүйн инж сүй буюу төлөөстэй 

холбоотой хүчирхийлэл, бэлэг эрхтэнг бэртээж гэмтээх, замаар ашиглахтай холбоотой 

хүчирхийлэл, гэрийн үйлчлэгчийг хүчирхийлэх хүртэл, хүчирхийллийн шинжтэй бүх 

үйлдэл, мөн тийм үйлдэл хийх оролдлогыг “гэр бүл дэх хүчирхийлэл” гэж үздэг байна. Гэр 

бүлийн хүчирхийллийн дөрвөн хэлбэр байдаг. 

1.    Гэр бүл дэх эдийн засгийн хүчирхийлэл: Гэр бүлийн нэг гишүүн нөгөө гишүүнээ орон 

байр, хоол хүнс, хувцас хунар бусад эд хөрөнгө буюу хэрэгслүүдээс санаатайгаар салгах, 

тэдгээрт хохирогч хуулиар тогтоосон эрхтэй, өөрийн амьжиргааны эх үүсвэрт хяналт тавих, 

түүнээс хүртэх байдлыг хязгаарлах зэргээр илэрнэ. 

2.   Гэр бүл дэх бие махбодийн хүчирхийлэл: Гэр бүлийн нэг гишүүн, нөгөө гишүүнээ 

зодох, хохирогчийг үхэлд хүргэж болох буюу үхэлд хүргэсэн бие махбодийн гэмтэл 

санаатай учруулсан, бие махбодийн болон сэтгэл зүйн эрүүл мэндийг нь хохироосон, нэр 

төр, алдар хүндийг нь гутаасан, өөрийн биеийн хүч, чадал, аливаа зэвсгийг ашиглан 

эмэгтэйн бие махбодид гэмтэл учруулах, гэмтээхийг хэлнэ. 

3.  Гэр бүл дэх сэтгэл зүйн хүчирхийлэл: Гэр бүлийн нэг гишүүний үйлдэлтэй холбогдон 

гэр бүлийн нөгөө гишүүний сэтгэл зүйд нөлөөлсөн үгээр гутаан доромжлох, заналхийлэх, 

мөрдөн мөшгих, айлган сүрдүүлэх замаар өөртөө итгэх итгэлгүй болгох, өөрийгөө 

хамгаалах чадваргүй болгох, эмэгтэйг тусгаарлах, доромжлох, ичээх, сэтгэл зүйн эрүүл 

мэндэд нь хохирол учруулж болох буюу учруулсныг хэлнэ. 

4. Гэр бүл дэх бэлгийн хүчирхийлэл: Гэр бүлийн нэг гишүүн нөгөө гишүүнийхээ бэлгийн 

халдашгүй байдалд хууль бусаар халдах, түүнчлэн гэр бүл дэх насанд хүрээгүй гишүүний 

эсрэг бэлгийн шинж чанартай үйлдлийг хэлнэ. Бэлгийн хүчирхийлэл нь эмэгтэйчүүдийн 

амьдралын бүх үе шатанд тохиолдож, гэр бүлийн хосууд, ойр дотны хүмүүс, төрөл 

төрөгсөд, танил найз нөхдийн хооронд, танихгүй хүмүүсийн зүгээс зэрэг маш өргөн 

харилцааны хүрээнд үйлдэгдэж байна. 

 

 

 



Хүүхдийн эсрэг хүчирхийлэл: 

“Хүүхдийн эсрэг дарамт, хүчирхийлэл” гэж хэн нэгэн хүүхдийг эрхшээлдээ 

байлгах зорилгоор хүч, эрх мэдэл, давуу талаа ашиглан, хүүхдийн халдашгүй эрх, эрх 

чөлөөг зөрчсөн, гэм хор учруулсан, учруулахаар завдсан, эсхүл хамгаалах, урьдчилан 

сэргийлэх арга хэмжээ аваагүй зэрэг үйлдэл, эс үйлдэхүйг хэлнэ. Хүүхдийн эсрэг дарамт 

хүчирхийлэлд бэлгийн, бие махбодын, сэтгэл санааны, үл хайхрах зэрэг хэлбэрүүд багтана. 

“Хүүхдийн эсрэг бие махбодын хүчирхийлэл” гэж хэн нэгэн этгээд хүүхдийг өөрийн 

эрхшээлдээ байлгах, давамгай байдал тогтоох, шийтгэх зорилгоор хүч хэрэглэн биед нь 

халдсаныг, мөн энэхүү нөхцөл байдлыг мэдсээр байж хамгаалах болон урьдчилан сэргийлэх 

арга хэмжээ аваагүй зэргийг, 

“Хүүхдийн эсрэг сэтгэл санааны дарамт, хүчирхийлэл” гэж хэн нэгэн этгээд хүүхдийг 

дээрх зорилгоор хүч хэрэглэх буюу хэрэглэхгүйгээр үг хэл, үйл хөдлөлөөрөө нөлөөлөх 

байдлаар сэтгэл санааны дарамтад оруулсныг, эсхүл энэхүү нөхцөл байдлыг мэдсээр байж 

хамгаалах болон урьдчилан сэргийлэх арга хэмжээ аваагүй зэргийг, 

 “Хүүхдийг үл хайхрах явдал” гэж хэн нэгэн этгээд хүүхдийн бие махбод, сэтгэл санаа, 

эрүүл мэнд, хөгжил боловсрол, хайр халамж, аюулгүй байдлыг нь хангах зэрэг суурь 

хэрэгцээг нь гачигдуулсны улмаас хүүхдэд гэм хор учруулсан болон учруулахаар завдсан, 

эсхүл мэдсээр байж хамгаалах, урьдчилан сэргийлэх арга хэмжээ аваагүй зэргийг ойлгоно. 

 

 



Жендэрээс үүдэлтэй хүчирхийлэл 

Хүчирхийлэлд хэн өртдөг вэ? 

• Хүүхдүүд 

• Эмэгтэйчүүд 

• Эрэгтэйчүүд 

• Ахмад настнууд 

Хүчирхийлэл хаана гардаг вэ? 

• Гэр бүлийн орчин                            

• Хорих, түр саатуулах төв 

• Боловсрол олгох бүх л орчин 

• Ажлын байр 

• Хамт олны хүрээ 

• Бусад газарт 

Хүчирхийллийн талаарх гомдол, мэдээллийг хаана гаргах вэ? 

Гэр бүлийн хүчирхийлэл нь далд үйлдэгдэж, улмаар давтагдаж байдаг. Иймд ямар 

нэгэн арга хэмжээ авахгүй бол хүндрэн даамжирсаар ноцтой аюулд хүргэдэг. Гэр бүлийн 

хүчирхийллийг таслан зогсоож, дахин давтагдахаас сэргийлэх асуудал нь түүнийг эрт 

шатанд нь илрүүлэхтэй шууд холбоотой байдаг. 

Иймд гэр бүлийн хүчирхийллийг илрүүлэхэд гомдол, мэдээлэл чухал юм. 

Гэр бүлийн хүчирхийллийн хохирогчид ихэнх тохиолдолд хүчирхийлэл үйлдэгчээс шууд 

хараат байдаг тул хуулийн байгууллагад хандаж чаддаггүй, айдастай байдаг. Иймд дээрх 

асуудлаар хохирогч өөрөө гомдол гаргахаас гадна хуулиар зарим субьектүүдэд мэдээлэх 

үүргийг хүлээлгэсэн байдаг. 

Үүнд: 

Цэцэрлэг, Ерөнхий боловсролын сургуулийн багш, Эмнэлгийн мэргэжилтэн нь 

албан үүргээ биелүүлж байх үедээ хүчирхийлэл үйлдэгдсэн болон үйлдэгдэж болзошгүй 

талаар мэдсэн бол заавал мэдээлэх үүрэгтэй. Гэр бүлийн хүчирхийллийн үед хохирогчийн 

амь нас, эрүүл мэндийг хамгаалах асуудал хамгийн чухал байдаг. 

Иймд хохирогч болон түүний гэр бүлийн гишүүдийн аюулгүй байдлыг хангах 

ажиллагаа нь чирэгдэлгүй, түргэн шуурхай, хүртээмжтэй байх үүднээс гомдол, мэдээллийг 

дараах хоёр байгууллага хүлээн авах үүрэгтэй байдаг. 

Цагдаагийн байгууллага: 



Нутгийн захиргааны байгууллага, Алслагдмал хөдөө орон нутагт цагдаа 

ирэх боломжгүй тохиолдолд сум, багийн Засаг даргад гомдол, мэдээллийг гаргаж болно. 

Гомдол, мэдээллийг дараах хэлбэрүүдийн аль нэгнээр гаргаж болно: 

• Утсаар 

• Биеэр /амаар/ 

• Факсаар 

• Бичгээр /өргөдөл/ 

• Шуудангаар  

Хохирогч ямар дэмжлэг, туслалцаа авах эрхтэй вэ? 

Ихэнх тохиолдолд гэр бүлийн хүчирхийллийн хохирогч болон түүний гэр бүлийн 

гишүүд нь удаан хугацааны дарамт, айдас дор байснаас хэвийн амьдралд эргэн ороход олон 

талын бэрхшээлтэй тулгардаг. Иймд зөвхөн хүчирхийлэл үйлдэгчийг шийтгэснээр 

хохирогчид тулгарч буй бэрхшээлүүд арилахгүй. Гэр бүлийн хүчирхийлэлтэй тэмцэх тухай 

хуульд хохирогчид дараах үйлчилгээг төрөөс үзүүлэхээр заасан байдаг. 

Үүнд: 

Хамгаалуулах: 

Хохирогчийг хүчирхийлэл үйлдэгчээс тусгаарлахын тулд түр хугацаагаар 

хамгаалах байранд байрлуулна. Хэрэгцээт мэдээллээр хангуулах болон зөвлөгөө, дэмжлэг 

туслалцаа авах: Хохирогчийг хамгаалах, аюулгүй байдлыг нь хангах, зөрчигдсөн эрхийг 

нь сэргээх, хүчирхийлэл үйлдэгчид хариуцлага хүлээлгэхэд хууль, эрх зүйн зөвлөгөө өгөх. 

Нөхөн сэргээх эмчилгээ, үйлчилгээнд хамрагдах: 

Энэхүү үйлчилгээ нь хохирогчийн түүхйиг сонсож, хэрэгцээг үнэлэхээс эхлээд 

хүчирхийллийн улмаас сэтгэцийн гүн цочрол, сэтгэл гутралаас гарахад нь дэмжлэг үзүүлж, 

улмаар илааршуулах урт хугацааны заслын үйлчилгээ юм. 

Хүчирхийлэлд дахин өртөхөөс урьдчилан сэргийлэн хамгаалуулах: 

Хүчирхийллийг эрт шатанд нь илрүүлж, цаашид даамжрахаас сэргийлэх, хохирогч 

болон тэдний гэр бүлийнхэнд мэдээлэл өгч, аюулгүйн төлөвлөгөө зохиох, хүчирхийлэл 

үйлдэгчийн эрхийг хязгаарлах, ухамсар зан үйлд нөлөөлөх сургалтын хөтөлбөрт 

хамруулах болон харьяа нутаг дэвсгэрийн засаг захиргааны хяналтанд байлгах гэх мэт 

хамгаалалтын арга хэмжээнүүдэд хамрагдах эрхтэй. 

Бусад байгууллага, мэргэжилтэнтэй холбогдон тусламж авах: 

Хохирогчийн нөхцөл байдал болон түүний шийдвэрийг үндэслэж холбогдох хувь 

хүн, байгууллага, мэргэжилтнүүдтэй хамтран ажиллавал үйлчлүүлэгчид таатай үр ашигтай 



үйлчилгээ болох юм. Энэхүү үйлчилгээ, дэмжлэгтэй хохирогчийг холбох үүргийг 

цагдаагийн ажилтан болон харьяа хороо, сумын нийгмийн ажилтан гүйцэтгэдэг. 

Хүчирхийллийн эсрэг үндэсний төв болон  

Хууль зүйн үндэсний хүрээлэнгээс гаргасан мэдээлэл 

Цагдаагийн байгууллагаас хүүхдийг гэмт хэргээс урьдчилан 

сэргийлэх ажлын талаар мэдээлэл хийлээ. Хэвлэлийн хуралд Гэр бүл, хүүхэд хөгжлийн 

газрын Хууль эрх зүйн хамтын ажиллагааны газрын дарга Энхбаатар тоон мэдээлэл 

танилцууллаа. Тэрээр “Сүүлийн үед сошиалаар хүүхдийн эрх зөрчигдсөн, амь нас нь 

хохирсонтой холбоотой мэдээлэл их явж байгаа. Монгол Улсын хэмжээнд нийтдээ 887.639 

өрх амьдарч байгаа. Нийт өрхийн 67 хувь нь хот суурин газар, 33 хувь нь хөдөө орон нутагт 

амьдардаг. 18 нас хүртэлх 1.027.000 хүүхэд Монгол Улсад байна. Зорилтот бүлгийн буюу 

анхаарал халамж шаардлагатай хууль ёсны эцэг эхийн хараа хяналтаас гадуур амьдардаг 

хүүхдийн тоо 2017 оны эцсийн байдлаар 3553 өнчин хүүхэд, нийтдээ 21 байгууллагын 31 

асрамж, халамжийн байгууллагад 1019 хүүхэд амьдарч байна. Мөн 2017 оны байдлаар 

16.800 хос гэр бүлээ бүртгүүлсэн. Гэтэл үүний эсрэг 4100 хос шүүхийн журмаар гэр бүлээ 

цуцлуулсан. Жил ирэх тусам гэр бүлээ бүртгүүлж байгаа хосын тоо буурч, 

шүүхийн журмаар гэр бүлээ цуцлуулж байгаа хосын тоо өсөж байгаа. 

2017 онд Монгол Улсын хэмжээнд хурдан морины 394 уралдаан зохион 

байгуулагдсан. Давхцаагүй тоогоор 10495 унаач хүүхэд энэ уралдаанд оролцсон. 629 

хүүхэд мориноос унаж, 169 хүүхэд хөнгөн, хүнд зэргийн гэмтэл авч, 3 хүүхэд хөгжлийн 

бэрхшээлтэй болж, 2 хүүхэд амь насаа алдсан. 

Асуулгад оролцсон нийт хүүхдийн 17.2 хувь нь хүчирхийлэлд өртөж байгаагүй гэсэн 

бол 82.8 хувь нь ямар нэг байдлаар хүчирхийлэлд өртөж байсан гэж хариулжээ. Тэдний 62 

хувь нь үг хэлээр доромжлох, 50.2 хувь нь чимхэх, 43.5 хувь нь цохих зодох зэрэг бие 

махбод, сэтгэл санааны хүчирхийлэлд өртсөн байна. Мөн тэдний 27.8 хувь нь үл хайхрах, 

24.8 хувь нь доромжлох, 22.9 хувь нь айлган сүрдүүлэх, 17.1 хувь нь ялгаварлан гадуурхах, 

14.7 хувь нь бэлгийн шинжтэй дарамт, халдлага үйлдэх, 5.9 хувь нь хүнд нөхцөлд ажил 

хийлгэх, 4.8 хувь нь гэрээсээ хөөх зэрэг хүчирхийлэлд өртөж байснаа дурджээ. 

 Эдгээр дүнг нэгтгэн үзвэл, асуулгад хамрагдсан 10 хүүхэд тутмын 8 нь ямар нэг 

байдлаар хүчирхийлэлд өртсөн, түүнээс 2 хүүхэд тутмын 1 нь бие махбодын хүчирхийлэлд, 

4 хүүхэд тутмын 3 нь сэтгэл санааны хүчирхийлэлд, 3 хүүхэд тутмын 1 нь үл хайхрах 

хүчирхийлэлд, 8 хүүхэд тутмын 1 нь бэлгийн шинжтэй дарамт, халдлагад өртөж байсан аж. 

Давтамжийн хувьд хүүхдүүд бие махбодын хүчирхийлэлд хамгийн их өртдөг бөгөөд энэ нь 

ихэвчлэн гэр бүл, сургуулийн орчинд гардаг байна. 



Асуулгад хамрагдсан 2 хүүхэд тутмын 1 нь амьдарч буй орчноо аюулгүй, 

хамгаалагдсан орчин гэж үздэггүй бөгөөд тэдний 38.3 хувь нь сургуулийн орчноос (багш, 

сургуулийн атаман, нийгмийн ажилтан, дотуур байрны багшаас), 45.3 хувь нь гэр бүлийн 

орчноос (өөрийн төрсөн болон хойд эцэг эх, ах эгч, хамаатан садангаас) 16.4 хувь нь бусдаас 

(гудамж талбайд, үзвэр үйлчилгээний газар, цахим орчинд, танихгүй хүнээс) хамгийн их 

айдаг гэж хариулсан байна.  

Харин хүүхдийн эрхийг зөрчиж, хүчирхийлэл үйлдэгч гол этгээдээр дээд ангийн 

хүүхэд (47.6 хувь), хойд ээж, аав (38.6 хувь), үе тэнгийнхэн (38.4 хувь), багш (15.0 хувь), 

эцэг эх/асран хамгаалагч (12.4 хувь) нарыг нэрлэсэн байна.3 

 

Хүүхдийн хүчирхийлэл нь дараах хэлбэрээр илэрнэ. 

• Бие махбодын хүчирхийлэл: Энэ нь хүүхдийг бие махбодын хувь гэмтээх, хор хөнөөл 

учруулахыг хэлнэ. 

• Бэлгийн хүчирхийлэл: Үүнд хүүхдийг илж таалах, бэлгийн харилцаанд орох, садар 

самуунд уруу татах зэрэг орно. 

• Сэтгэл санааны дарамт: Хүүхдийн өөртөө итгэх итгэлийн унагаах, сэтгэл санааг 

шархлуулах, тэднийг дорд үзэх, загнах, тусгаарлах, үл ойшоох зэрэг орно. 

• Үл ойшоох: Хүүхдэд хоол хүнс, орон байр, хайр халамж, хяналт, боловсрол, эрүүл мэндийн 

тал дээр хангалттай анхаарал хандуулахгүй байх. 

Хүүхдийн хүчирхийлэл нь ихэнх тохиолдолд түүний мэддэг, итгэдэг хэн нэгнээр 

үйлдэгддэг ба эцэг эх эсвэл хамаатан нь байх магадлал өндөр байдаг байна. 

 

                                                           
3 Хүчирхийллийн эсрэг үндэсний төв болон Хууль зүйн үндэсний хүрээлэнгээс гаргасан мэдээлэл, УБ хот /2014/ 

 



Шинж тэмдэг 

• Хүүхдээ хайрлаж, халамжлах: Хүүхдээ хүмүүжүүлэхдээ итгэлцэл үүсгэж, эерэг харилцаа 

тогтоохын тулд тэднийг сонсож, түүний амьдралд нь оролцох хэрэгтэй. Байгаа асуудлаа 

хэлэхийг уриал. Дэмжлэг бүхий гэр бүлийн орчин нь хүүхдийн өөртөө итгэх итгэл болон 

үнэлэмжийг дээшлүүлдэг. 

• Ууртай харьцаж болохгүй: Хэрэв таны уур хүрсэн бол түр завсарлага ав. Хүүхдэдээ уураа 

гаргаж хэрхэвч болохгүй. 

• Хяналт тавь: Хүүхдээ гэрт нь ганцааранг нь үлдээж болохгүй. Олон нийтийн газар 

хүүхэддээ анхаарал тавь. Хэрэв хяналт тавихгүй байх хэмжээний том болсон бол хүүхдээ 

танихгүй хүнээс хол байж, ганцаараа байхаас илүүтэй найзуудтайгаа хамт байхыг зөвлө. 

• Онлайн орчинд аюулгүй байх талаар зааж сурга: Компьютерээ хүүхдийнхээ өрөөнд биш 

том өрөөнд байрлуул. Хүүхдийнхээ орж байгаа веб сайтуудыг анхаарч, шалгаж байх 

хэрэгтэй. 

 

II. СУДАЛГААНЫ ХЭСЭГ 

1. Танд хүчирхийллээс өөрийгөө 

хамгаалах талаар ойлголт байгаа юу?

маш сайн ойголттой сайн мэдэхгүй огт мэдэхгүй

2. Та  ямар нэгэн хүчирхийлэлд өртөж 

байсан уу?

Тийм Үгүй

Бие махбод

3. Ямар төрлийн хүчирхийлэлд өртөж 

байсан бэ?



 

 

 

 

33%

67%

4. Хэн нэгэнтэй хуваалцаж байсан уу?

тийм үгүй

23%

6%

66%

5%

5. Энэ асуудлыг шийдвэрлэхийн тулд хэн нэгэнд 
хандаж байсан уу?

эцэг эхдээ сургуулийн багш нартаа найз нөхөддөө цагдаад бусад



 

 

ДҮГНЭЛТ 

Нийгэм хурдацтайгаар хувьсан өөрчлөгдөж буй энэ цаг үед хүүхэд тэвчишгүй 

хөдөлмөр эрхлэх, цахим орчинд донтох, гэр бүлийн орчинд болон цэцэрлэг, сургууль, 

асран хүмүүжүүлэх газар, сургуулийн дотуур байр, ажлын байр, гудамж талбайд бие 

махбод, сэтгэл санааны, бэлгийн болон үл хайхрах хүчирхийлэлд өртөх тохиолдол гарсаар 

байна. Хүүхдийн эрхийн эдгээр зөрчлийг арилгах, таслан зогсоох, түүнээс урьдчилан 

сэргийлэхэд дан ганц хууль эрх зүйн орчныг сайжруулах нь хангалтгүй бөгөөд хүүхэд, 

насанд хүрэгчид, үүрэг хүлээгчдийн мэдлэг ойлголтыг нэмэгдүүлэх, нийгмийн тогтсон 

хандлагыг өөрчлөх, зөв дадал, зан үйлийг хэвшүүлэх шаардлагатай. 

Хүүхдийн эсрэг хүчирхийлэл, тэр дундаа бага насны хүүхдийн бэлгийн 

хүчирхийлэлд ойрын хамаатан садан, ураг төрлийн холбоотой хүмүүс, танил, найз нөхөд, 

хойд эцэг, төрсөн эцэгтэй холбоотой хэргүүд гарч байгаа. Хүчирхийлэл үйлдэгдэж байгаа 

нөхцөл байдлыг авч үзвэл ихэвчлэн хохирогчийн гэрт, гэр орондоо ёслол, хүндэтгэл, ямар 

нэг үйл ажиллагаа зохион байгуулж, архи уудаг, архинаас хамааралтай хүмүүсийн 

цугларалт зэргээс үүдэлтэй хэргүүд гарч байна. Ерөнхийдөө хууран мэхэлдэг, айлган 

сүрдүүлдэг, эсвэл шууд хүчирхийлдэг зэрэг арга замаар үйлдэгддэг гэсэн судалгаа байдаг 

байна. 

Бидний судалгааны хувьд өөрсдийн сургуулийн 15-18 насны 100 суралцагчийг 

хамруулсан. Үр дүн нь хүүхдүүд хүчирхийллийн талаар сайн мэддэг, ямар нэгэн 

хүчирхийлэлд өртөх нь бага байсан нь судалгаагаар харагдсан. Энэ нь авууштай юм. 

Тодорхой хувь нь бие махбодын хүчирхийлэлд өртдөг гэсэн байна. 

82%

11%
6%1%

6. Хүүхдийн хүчирхийллийн эсрэг 
байгууллагуудын утсыг мэдэх үү?

мэднэ гадарлана мэдэхгүй огт мэдэхгүй



Хүчирхийллийн эсрэг төв, байгууллагуудын утасны дугаарыг мэддэг ч гэсэн тийшээ 

ханддаггүй. Түүнийгээ эцэг эхээсээ илүү дотны найздаа ярьдаг байна. Ингэснээр 

мэргэжлийн зөвлөгөө, тусламж авч чадахгүй хохирч үлдэх нь бий.  

 

Дэвшүүлсэн санаа:  

• Суралцагчдад хүчирхийллийн талаар илүү өргөн мэдлэг олгох 

• Өөрөө болон ойр дотны хэн нэгэн нь хүчирхийлэлд өртсөн гэж үзвэл мэргэжлийн 

байгууллагуудад хандаж зөвлөгөө авах, хамгаалуулах эрхтэй гэдгийг мэдүүлэх 

• Хүчирхийлэлд өрсөнөө нуун дарагдуулах нь ямар хор уршигтай гэдгийг мэдүүлэх 

• Иймээс ангийн багш нар, нийгмийн ажилтан энэ сэдвээр гүнзгийрүүлэн 

суралцагчдад чиглэсэн сургалт, яриа таниулга хийх, хүчирхийлэлд өртдөг, өртөх 

магадлалтай суралцагчдийг илрүүлэх судалгаа хийж, байнгын холбоотой ажиллавал 

гэсэн санаа дэвшүүлж байна. 

 

Ном зүй: 

1. Өөрчлөлт миний гарт – Сурагчдад зориулсан гарын авлага – III, Ч.Ундрах, 

Б.Ариунсанаа, УБ хот 2016 он 

2. “Хүүхдийн эсрэг хүчирхийллийн өнөөгийн нөхцөл, байдал” илтгэл П.Оюунчимэг 

2017 он 

3. НҮБ-ын Хүүхдийн эрхийн тухай Конвенц, УБ хот 1989 он 

4. “Хүүхдийн хүчирхийллийн судлагаа” ҮСХ, УБ хот 2018 он 

5.   Хүчирхийллийн эсрэг үндэсний төв болон Хууль зүйн үндэсний хүрээлэнгээс 

гаргасан мэдээлэл, УБ хот /2014/ 

 

 

 

 

 

 

 

 

 



Хавсралт 

Судалгааны асуулга 

1. Танд хүчирхийллээс өөрийгөө хамгаалах талаар ойлголт байгаа юу? 

А.маш сайн ойлголттой 

Б.сайн мэдлэггүй 

В.огт мэдлэггүй 

2. Та  ямар нэгэн хүчирхийлэлд өртөж байсан уу? 

А.тийм  

Б.үгүй  

3. Ямар төрлийн хүчирхийлэд өртөж байсан бэ? 

А.бие махбодь /зодуулах/ 

Б.бэлгийн хүчирхийлэл 

В.сэтгэл санааны хүчирхийлэл 

Г.эдийн засгийн хүчирхийлэл 

Д.бусад 

4. Хэн нэгэнтэй хуваалцаж байсан уу? 

А.тийм  

Б.үгүй 

5. Энэ асуудлыг шийдвэрлүүлэхийн тулд хэн нэгэнд хандаж байсан уу? 

А.эцэг эхдээ хандсан  

Б.сургуулийн багш нарт хандсан 

В.найз нөхөддөө хандсан  

Г.цагдаад хандсан 

Д.бусад 

6.  Хүүхдийн хүчирхийллийн эсрэг байгууллагуудын утсыг мэдэх үү? 

А.мэднэ  

Б.гадарлана 

В.мэдэхгүй  

Г.огт мэдэхгүй 

эр  эм нас:  ............... 

Судалгаанд Монгол – Солонгосын Политехник Коллежийн I,II ангийн суралцагчид 

хамрагдсан бөгөөд нийт суралцагчдын  65%  нь  эрэгтэй,  35 эмэгтэй суралцагч байна. 



 

 

 

 



 “ХҮҮХДИЙН ХҮМҮҮЖИЛД ЭЦЭГ ЭХИЙН ОРОЛЦОО” 

 

ИЛТГЭГЧ: МБОС-ЫН МБД-2а АНГИЙН СУРАЛЦАГЧ Б.ГЭРЭЛМАА 

УДИРДСАН БАГШ: ХУТ-ИЙН БАГШ Т.БОЛОРМАА 
/МСПК-ийн суралцагчдын дунд зохион байгуулсан илтгэлийн уралдаанд дэд байрт шалгарсан/ 

 

Хураангуй 

Хүүхэд, өсвөр насныханд ихээхэн тулгараад байгаа асуудлуудыг шийдвэрлэн, гарах 

арга замыг олох нь эцэг эхийн үүрэг юм. Сүүлийн жилүүдэд эцэг эхчүүд хүүхдийн хичээл 

сурлаганд хэт их анхаарал хандуулаад байгаа ч яг үнэндээ хүүхдийн хүмүүжилд төлөвшил 

маш чухал асуудал юм. Үр хүүхэддээ ямар ч эцэг эх сайн сайхан яваарай, мундаг хүн болно 

шүү миний үр гэж сурган хүмүүжүүлдэг болсон. Та хүүхдээ хэт их шахаж ямар ч уралдаан 

тэмцээн, олимпиадад оруулж нэр хүндийн төлөөх тэмцэлд өрсөлдөж түрүүлэх шаардлагтай 

гэж үзэж байна уу?  

Гэхдээ тийм мундаг сурдаг, гоц авьяастай байлаа гээд оюун ухааны хувьд бие хүн 

болж чадах уу? Өөртөө хураасан мэдлэгтээ бардаж зөвхөн хичээл, ном сурах бичиг “алдар 

нэр” бодогдоно. Хүнийг хайрлах сэтгэлгүй, хүн чанаргүй цэвдэг нэгэн л болно. Толгойд нь 

зөвхөн “хүний дээр” гарах бодол эргэлдэн би түрүүлж л байвал бусад нь “надад хамаагүй” 

гэх тийм сайхан байна уу? Та хүүхэддээ зөвхөн хичээл суралганд нь бус зан аашинд нь 

нухацтай хандах хэрэгтэй болоод байна. Бусадтай харилцах хандлагыг нь өөрчлөөд эхэлвэл 

илүү нээлттэй нийгэмдээ дасан зохицож эхэлнэ. Сайхан ирээдүйг бүтээхийн тулд эцэг 

эхчүүд хүүхэддээ цаг гаргаж амьдралын үнэ цэнийг ойлгож ухааруулах цаг нэгэнт болжээ. 

Түлхүүр үгс: хүүхдийн төлөвшил, амьдралын үнэ цэнэ, эцэг эхийн оролцоо үүрэг, зан авир, 

нэр алдарын боол 

ОРШИЛ 

Дээр дурдсан шиг эцэг эхчүүд маань хүүхдүүддээ амжилтын төлөө, нэр хүнд 

манлайллын төлөө өрсөлд! Юу ч бодолгүйгээр зүгээр л хичээлээ хий хэмээн “нэр алдарын 

боол болгодог, хүүхдүүдээ битгий өөрсдийн дураар байлгах гээд бай л даа. Тэд оргилд 

хүрэхийн тулд маш олон хүнийг замаасаа зайлуулан шидэн гаргаж байгаа юм чинь магадгүй 

хожим хойно таныг шидэх ч юм билүү. Энгийн эгэл жирийн хүнийг тоолгүй оргилд хүчтэй 

зогсохын тулд өөртэй нь адилхан хэмжээнд хүрнэ гэж оролдсон хүмүүсийг хайрлахгүй яаж 

ийж байгаад замаасаа холдуулдаг нэгэн хүн ямар ч сэтгэл хөдлөлгүй ганцаардмал жожиг 

болж эхэлдэг. Харин түүний хамгийн сайн найз нь “бардам зан” юм. 



-Тэгвэл хүүхдээ төлөвшилтэй болгох нь мэдлэгтэй байхаас илүү гэж үү? мэдээж та 

сая анхааралтай, ойлгож чадсан бол “тийм” гэж хэлэх байх. Хэрвээ зөв хүмүүжил 

хандлагатай байхаас мэдлэг боловсролтой байх нэн түрүүнд тавигдах шаардлагатай гэж 

“үгүй” л гэж хэлмээр байна. Хамгийн түрүүнд зөв бодолтой хүмүүжилтэй болгочихвол 

аяандаа таны хүүхдээсээ хүсээд байгаа тэр бүх амжилт нэр хүнд зүгээр л дагалдаад ирнэ. 

Амжилт гэдэг чинь зөв хүнийг л дагаж явдаг болохоос гутранга үзэлтэй итгэл найдваргүй 

хүнийг дагадаггүй юм. Амжилт хэдий гайхамшигтай ч чамайг аз жаргалтай болгож чадах 

уу?  

Өөрийгөө өөрчлөх нь амьдралд чинь нэгэн чимэг баяр баяслыг авчирдаг юм шүү. 

Ухаант хүн өөрийгөө өөрчилдаг тэнэг нь хэзээ ч үгүй тэр бүх гарах үр дүнгээс айдаг. 

Айвал бүү хий 

Хийвэл бүү ай гэж зүйр цэцэн үг бий. Аливаа юманд яаж хандана амьдрал бидэнд яг тэгж л 

хандана. 

Судалгааны хэсэг 

          Эергээр бодож сэтгэдэг хүн өөрт тохиолдсон ямар ч боломжийг анхааран шүүрч авч 

ашиглаж чаддаг бол сөргөөр бодож сэтгэдэг хүн ямар ч нөхцөлд дандаа л давхар давхар 

саадыг олж хардаг. Дандаа сүүдэртэй талыг нь онцлон харж бусдыг буруутган харааж зүхэж 

гаслаж явдаг хүмүүс юмны эерэг талыг нь онцлон харж чаддаггүй. Сөргөөр бодож сэтгэдэг 

өөрөөр хэлбэл сөрөг хандлагатай хүмүүс эргэн тойрондоо байгаа хүмүүсийг үргэлж 

өөрөөсөө дорд үздэг. Тэдэнд шинэ санаа танилцуулахад голдуу ингэж хариулдаг. 

-Энэ хэзээ ч бүтэхгүй  

-Бид болж л байна шүү дээ юуг нь өөрчлөх гээд байгаа юм!  

-Иймэрхүү зүйл огт хийж байгаагүй юм байна! 

-Бид хийж чадах болов уу? 

-Бүтэхгүй юм биш үү! 

-Илүү долоон дор болчихвол яах юм бэ? 

Ихэнх хүмүүс айж эмээдэг. Өөртөө итгэхгүй би чадахгүй, чадвар дэндүү дутаж байна гэж 

шантардаг. 

         1739 онд Иллануэл Кант “өөрийгөө жолоодох чадваргүй бусдын мэдэлд орох явдал 

хүмүүний өөрийнх нь буруугаас үүдэлтэй гэгээрч боловсроогүйн илрэл болой. Хүнд оюун 

ухаан дутаснаас бус байх ёстой шийдмэг чанар бэрхшээлийг даван туулах зориг тэвчээр 

дутаснаас тийнхүү өөрийн мэдэлгүй бусдаар удирдуулж, бусдад хөтлөгдөж явахад хүрдэг. 

Зориг зүрх гаргаж өөрт заяагдсан оюун ухаандаа эзэн болооч хүн бүр соён гэгээрч чадахгүй 



байгаагийн гол шалтгаан нь залхуурал ба шантрал. Энэ хоёроосоо түргэн сална уу” гэж 

хэлсэн байдаг.  Өөрийгөө битгий голооч...  

         Тиймээ ойлгож байна, чамд хийж чадахгүй зүйл их байна. Хийх ёстой байсан ч 

хийгээгүй зүйл их байгаа. Чадвар чинь дутаж олон боломжоо алдаж байгааг чинь ч мэдэж 

байна. Гэхдээ зогсолтгүй урагшлах хэрэгтэй. Бууж өгч болохгүй хүмүүс чамайг юу гэж ч 

хэлж болно гэхдээ тэгж хэллээ гээд чи тийм болчихгүй. Өөрийнхөө дотоод ертөнцийг 

хадгалж үлдээ. Учир нь чиний нандин бүхэн түүнд оршиж байдаг хүүхдийн хүмүүжил юу 

юунаас ч илүү хамгийн эхэнд хөндөгдөх сэдэв. Үлгэр дуурайлал болсон үр хүүхэд чинь 

өнөөдөр юу хийж, юу бүтээж байгааг хаяа ч гэсэн ярилцаад юуг хүсч эрмэлзэж явдгийг нь 

мэдэж дэмжих хэрэгтэй. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



“ҮЕ ТЭНГИЙХНИЙ ХООРОНДОХ ХҮЧИРХИЙЛЭЛ” 

 

ИЛТГЭГЧ: СҮО-1б АНГИЙН СУРАЛЦАГЧ М.МӨНХЦАЦРАЛ 

УДИРДАГЧ БАГШ: ТДТ-ИЙН БАГШ А.АЙГҮЛ 

 

Түлхүүр үг: Үе тэнгийнхэн, хүчирхийлэл, хүүхэд хоорондын харилцаа 

Товч агуулга: Өсвөр насны хүүхдүүдийн дунд элбэг тохиолддог боловч төдийлөн ил 

гараад байдаггүй асуудлын нэг бол бие биенээ дээрэлхэх буюу хүчирхийлэл юм. 1990-ээд 

оны судалгаанаас үзвэл ахлах ангийн сурагчдын 10 хүүхэд тутмын нэг нь хүчирхийлэлд 

өртөж байна. Сүүлийн жилүүдэд нийтлэг гарч байгаа 4 хүчирхийлэл байна. 

1. Бие махбодын хувьд: 

Зодож, цохих, хатгах, түлхэх, эд зүйлсийг булаах мэт хүчирхийлэл үйлдэгдэж байна. Гэтэл 

энэхүү тохиолдлуудыг хүчирхийлэл гэхээс илүү тоглоом наадгай болгох нь их болсон юм. 

2. Үг хэлээр үйлдэх хүчирхийлэл: 

Нэр хоч өгөх, хэл амаар доромжлох, хараах зүхэх. Бие махбодын хүчирхийллээс илүү амаар 

үйлдэгдэх  хүчирхийлэл нь хүүхдийг амиа хорлоход хүргэдэг байна. 

3. Олон нийтийн дунд ичгэвтэр байдалд оруулах: 

Худал цуу тараах, гутаан доромжлох, нэр төрийг гутаах, зальдах, хүний эрхийг үгүйсгэх. 

4. Цахим харилцааны хүчирхийлэл: 

Техник технологи ашиглан бусдыг доромжлох (утсаар ярих, мессэж бичих, түгээмэл 

хэрэглэдэг нь бол бидний сайн мэдэх social ертөнц буюу instagram, messenger, facebook) 

Yе тэнгийнхний хүчирхийлэл нь томчуудын нүдээр харахад залуу насанд тохиолдох 

богино хугацааны зүйл шиг төсөөлөгддөг бол хүчирхийллээс болоод өөртөө итгэлгүй 

болох, хоруу чанар өндөртэй болох, айдас, сэтгэл түгшилт, сэтгэл гутрал зэрэг эмгэгүүдийг 

үүсгэдэг. Судалгаагаар үе тэнгийнхний хүчирхийлэл нь  хохирогч ба үйлдэгч гэсэн 2 хэсгээс 

бүрдэх бөгөөд нийгэмд ихэвчлэн үе тэнгийхний хүчирхийлэл үйлдэгчийг биш хохирогчийг 

илүү судлан анхаардаг. Хүчирхийлэл үйлдэж буй хүүхдүүд яагаад ингэх болсныг 

хохирогчоос илүүтэйгээр судлах нь зөв, энэхүү хүүхдүүд нь хохирогчоос илүү гэр бүлийн 

асуудал, сэтгэл гутрал зэрэг олон асуудлаас болж амиа хорлох бодол өдөр тутамдаа хэвшил 

болгон бодсоор байдаг. Судлаачдын үзсэнээр 149 буюу 89,2% нь өв тэгш, 5 (1.8%) нь хатуу 

гарын, 8 (4.8%) хэт эрхлүүлдэг, 3 (1.8%) хараа хяналтгүй, 4 (2.4%) амьдрал ярьдаг зэргээр 

хүмүүжсэн өсвөр насны хүүхдүүд байдаг. Хараа хяналтгүй, хатуу гараар өссөн, хэт 

эрхлүүлж өсгөсөн хүүхдүүд энэхүү хүчирхийллийг үйлдэж байна. 

 



Зорилго: Үүнээс хамааран миний зорилго бол хүчирхийлэл үйлдэж буй өсвөр насны 

хүүхдүүдийг судлах, мөн хүчирхийлэл үйлдэж буй болон хүчирхийлэлд өртөж буй 

хүүхдүүдийн  хоорондын  харилцааг  сайжруулахад  оршино.  

 

Зорилт: 

1. Хүчирхийлэл  үйлдэж буй  шалтгааныг  судлах 

2. Үе тэнгийнхний хоорондын хүчирхийллийг бууруулах болон арилгах  арга  

замыг  хайж олох 

 

                                      ОНОЛЫН ХЭСЭГ 

1. Зарим  хүүхдүүд  хүчирхийлэлд  холбогдохгүй  байхад  зарим  нь  яагаад 

холбогдчихдог вэ? Яагаад зарим хүүхэд сургууль дээрээ бусадтай эв түнжинтэй байж чадаж 

байхад зарим нь байнга асуудалд орооцолдож байдаг юм бол? Яагаад дээд ангийн сурагчид 

доод ангийнхнаа дээрэлхэж, дарамталж мөнгө нэхэж авдаг юм бол? Эдгээр асуултад 

хариулахын тулд өсвөр насны хүүхдүүдийн хүчирхийлэлд хүргэдэг, түлхдэг шалтгаан 

болон хүчин зүйлсийг тодорхойлох  шаардлагатай  юм.  

Хүүхэд тухайн нийгэмд зонхилогч соёлд суралцан, бие даан амьдрах чадвартай болон 

төлөвших явдлыг нийгэмшилт хэмээн социологи авч үздэг. Ихэнх хүний нийгэмшилт 

төстэй явагдах ч, нэг талаас түүний эцэг эх, асран хамгаалагчид, үе тэнгийнхэн, сургууль 

гэх мэт ойр дотны орчноос гадна хэвлэл мэдээллийн хэрэгслийн мэдээлэл, цахим орчин 

(facebook, instagram, twitter), нэвтрүүлэг, эргэн тойрон дахь танихгүй хүмүүсийн орчин гээд 

л тухайн нийгмийн макро орчин бүгд нөлөөлж байдаг, нөгөө талаас хүүхэд идэвхгүй 

дуурайгч хүлээн авагч төдийхөн биш, өөрийн нийгмийн шинжүүдийг өөртөө бүтээж байдаг. 

Гэхдээ бүх хүүхдүүдийн нийгэмшилт шулуун, дардан замаар явагддаггүй ба зарим 

хүүхдүүдийн бага насандаа мэдэрсэн амьдралын гашуун туршлага буюу хэр зэрэг 

хүчирхийлэл, дарамтын орчинд өссөн бэ гэдэг нь  заавал эзэмших ёстой зөв дадал, зан 

үйлийг эзэмшихэд саад болдог сэтгэл зүйн эмгэгт хүргэдэг байж болзошгүй юм. Уг 

асуудлыг ихэвчлэн эцэг, эхийн хараа хяналт сул байгаатай холбон тайлбарладаг бөгөөд 

боловсролын байгууллагын зүгээс ямар арга хэмжээ авбал зохилтой болохыг орхигдуулах 

тал ажиглагддаг. Үүнээс үзэхэд өсвөр насны хүүхэд өөрөө даган дуурайгч, тиймээс ч эцэг 

эхийн хараа хяналт сул, гэр бүлийн хүмүүжил муу, буруу үлгэр дуурайл үзүүлж байгаагаас 

буруу дадал, зуршилтай болох, гадуур дэмий сэлгүүцэж, амьдралын үр бүтээлгүй, 

зорилгогүй  амьдарч  байгаа нь  бусад хүүхдүүдэд хүчирхийлэл үйлдэх эхлэлийг тавьж өгч 

байгаа юм.   



Судалгаагаар үе тэнгийнхний хооронд гарч буй хүчирхийлэл, дарамтад хөвгүүдийн 

(охидын хувьд харьцангуй бага) дундах “хүчтэй нь мундаг” гэсэн байдал ихээхэн 

ажиглагдсан. Учир нь “мундаг” байх гэдэг дор бусдыгаа дээрэлхдэг, дарамталж мөнгө 

нэхдэг, зоддог, “атаман” гэж ойлгох явдал нь үе тэнгийнхний хоорондын хүчирхийлэлд 

ихээхэн нөлөөтэй бөгөөд энэ нь хүчирхийлэлт зан үйл бүхий хэн нэгнийг буруутгах 

нийгмийн хэм хэмжээ сул үйлчлэхэд хүргэх юм. Хүүхдийн эрүүл, аюулгүй, халдашгүй 

төлөв байдлыг эвддэг хүчин зүйлсийг  доор  хүснэгтэд  харууллаа.  

 

Хүснэгт-1 

№ Хүчирхийлэлд түлхэгч хүчин зүйлс 

1 Хүчирхийллийг зөвтгөн хүлээн зөвшөөрөх соёл 

2 Биеэ тоох явдал 

3 Хүчирхийлэл бүхий, сөрөг нөлөөтэй гэр бүлд амьдардаг 

4 Олон нийт хүчирхийллийг буруушаадаггүй байх 

5 Уур бухимдлаа дарж чадахгүй байх 

6 Стресст ордог, түүнийг зохицуулж чадахгүй байх 

7 Нийгмийн идэвхтэй үйл ажиллагаанд оролцдоггүй 

8 Спортоор хичээллэдэггүй 

9 Зөрчилдөөнийг хүчээр шийдэх эрмэлзэл бүхий байх 

10 Бусдыг алагчлах хандлага 

11 Хариуцлагатай шийдвэрийг бие даан гаргах чадваргүй 

12 Бусдын муу нөлөөнд автах 

13 Архи, мансууруулах бодис хэрэглэх 

14 Зэвсэг авч явах 

15 Гэмт хэргийн бүлэглэлд нэгдэх 

16 Дүрэм, журам, хуулийг зөрчих 

17 Өрхийн нийгэм, эдийн засгийн нөхцөл байдал муу  

18 Буруу үйлдлээ дахин дахин хийх г.м 

  

2. Хувь хүний, гэр бүл болон ойрын хүрээллийн, орон нутгийн, нийгмийн 

гэсэн түвшний хамгаалагч хүчин зүйлс байдаг бөгөөд хувь хүн, орон нутгийн түвшинд 

хамгаалагч хүчин зүйлс олноор төвлөрөхийн хэрээр хүүхдүүдийн дундах хүчирхийлэл 

гарах магадлал бага болдог байна. Өнөөдрийн байдлаар дараах хамгаалагч хүчин зүйлсийг 

тодорхойлоод байгаа ба доорх  /Хүснэгт-2/-оор үзүүллээ.  

 Өсвөр насны хөвгүүдийн нилээдгүй нь хүчирхийлэл хэрэглэхгүйгээр “мундаг” болж, 

бусдаас онцгойрч чадна гэдэгт итгэх нь ховор. Ер нь хүчирхийллээс урьдчилан сэргийлэх 

чадвар гэдэг нь өөрийгөө болон бусдыг эрүүл, аюулгүй байлгахад чиглэсэн үйл ажиллагаа 

явуулах чадвар юм. Эдгээр чадварууд нь сурагчийг хүчирхийлэлт зан үйл гаргах, өөрийгөө 

хүчирхийллийн шинжтэй үйлдлээс хамгаалдаг болоход нь тусална.  

 



Хүснэгт-2 

№ Эрүүл мэнд, аюулгүй, сайхан төлөв байдлыг эвдэхээс хамгаалдаг хүчин 

зүйлс 

1 Хүчирхийллийг буруушаадаг соёл 

2 Өөртөө эергээр итгэх явдал 

3 Эрүүл, тайван гэр бүлд амьдардаг 

4 Эерэг олон нийт 

5 Уур бухимдлаа зохистойгоор дарж чаддаг 

6 Стрессээс урьдчилан сэргийлдэг, зохистойгоор шийддэг 

7 Нийгмийн идэвхтэй үйл ажиллагаанд оролцдог 

8 Спортоор хичээллэдэг 

9 Зөрчилдөөнийг эвээр шийддэг 

10 Бусдыг алагчилдаггүй 

11 Хариуцлагатай шийдвэр гаргадаг 

12 Бусдын сөрөг нөлөөг эсэргүүцдэг 

13 Архи, мансууруулах бодисоос татгалздаг 

14 Хүйтэн болон халуун зэвсэгт хариуцлагатай ханддаг 

15 Гэмт хэргийн бүлэглэлд орохоос зайлсхийдэг 

16 Дүрэм, журам, хуулийг дээдлэн, сахин биелүүлдэг 

17 Өрхийн, нийгэм, эдийн засгийн нөхцөл байдал дундаж түвшинд 

18 Өөрийгөө хамгаалах стратегийг хэрэгжүүлдэг 

19 Буруу үйлдлээ ухааран, дахин хийхээс татгалздаг 

  

Энэ бүхэнд тулгуурлан хүчирхийллийг бууруулж,  арилгахын тулд хүчирхийлэлд 

хүргэгч хүчин зүйлсэд нөлөөлөх арга замыг турших, хүчирхийлэлт зан үйлийг шууд 

өөрчлөхөд чиглэсэн арга хэмжээг хэрэгжүүлэх нь илүү үр дүнтэй гэж үзэж байна. 

Тухайлбал:  

➢ Өөрөө өөртөө итгэлийг төлөвшүүлэх 

➢ Хүчирхийллийг бууруулахад хичээлийг ашиглах   

➢ Уур бухимдал, стрессийг тайлах ур чадваруудыг төлөвшүүлэх 

➢ Ялгаварлан гадуурхалтаас зайлсхийхэд нь сургах 

➢ Архи, тамхи, мансууруулах бодисоос татгалзахад нь сургах 

➢ Сургуулиудад хүчирхийлэлт зан үйл гаргахгүй байх талаар “Суралцагчдын 

үүрэг, амлалт”-ыг авахуулдаг уламжлалт ёсыг бий болгох 

➢ Өөрөө өөртөө итгэх итгэлийг хөгжүүлэхийн тулд: 

- Эерэг зорилтууд дэвшүүлдэг болгох 

- Тусгай авьяас чадвараа хөгжүүлэхэд нь нөлөөлөх, дугуйлан, секцийн үйлчилгээг 

нэмэгдүүлж, өргөтгөх 

- Сайн хийдэг зүйлээ мэддэг болоход нь туслах 



- Сургуульдаа шилдэг нь байхын тулд шургуу хөдөлмөр ихээхэн чухал болохыг 

төлөвшүүлэх 

- Хичээлээс гадуурх үйл ажиллагаанд идэвхтэй оролцуулах 

- Итгэлийг хүлээсэн насанд хүрсэн нэг хүнтэй болоход нь туслах 

- Өөрт нь эергээр нөлөөлөх найз нөхөдтэй болоход нь туслах 

- Хүмүүст сайн дураар туслах 

- Ариун цэврийг сахихад нь туслах 

 

➢ Хүчирхийллийг  бууруулахад  хичээлийг  ашиглах нь  

Урлаг, уран зохиол нь хүчирхийллээс урьдчилан сэргийлэхэд тун хүчтэй нөлөөтэй. 

Урлаг, уран зохиол нь бусдын түүх, туршлагаас ямар нөхцөлд ямар үйлдэл хийх тухай 

хариуцлагатай шийдвэрийг гаргах, энэ талаар эргэцүүлэн бодох, өөрийн хүмүүжлээ үнэлэн 

дүгнэх, дутагдалтай талаа засахад нь тусалдаг. Түүнээс гадна хүчирхийлэлт үйлдэл болон 

архи, тамхи, мансууруулах бодисоос хол байж, чөлөөт цагаа зөв боловсон өнгөрөөх нэгэн 

арга хэрэгсэл болдог давхар ач холбогдолтой. Урлаг, уран зохиол нь бусдыг харах цонх 

болохоос гадна өөрийгөө харж дүгнэх хэрэгсэл болдог. Урлаг, уран зохиолыг уншсаны 

дараагаар хэлэлцүүлэг өрнүүлбэл сайн, түүнчлэн хэрэв хүүхэд урлаг, уран зохиолын 

авьяастай бол үүнийг нь хөгжүүлэх гарц бас нээгдэх юм.  

Уран зохиолыг ашиглахдаа анги, түвшний ялгааг харгалзан үзэх нь чухал. Мөн 

хүчирхийллээс урьдчилан сэргийлэхэд тустай уран зохиолын дээжсийг уран зохиол, монгол 

хэл, нийгмийн ухааны хичээлийн хөтөлбөр, сурах бичигт тусгах нь ихээхэн ач 

холбогдолтой юм.  

Сайн нөлөө бүхий уран зохиолыг ашиглахдаа:  

- Асуудал хөндсөн кино үзэж, ном уншсаны дараагаар сайн ба муугийн 

талаарх хэлэцүүлэг өрнүүлэх 

- Бодит амьдрал дахь асуудалтай холбон ярилцах 

- Ийм арга хэмжээг нэг л удаадаа биш тодорхой давтамжтайгаар зохион байгуулж 

байх 

- Жүжигчилсэн тоглолт зохион байгуулах, жүжгийн дугуйлан ажиллуулах, 

хүүхдүүдэд үзүүлэх тоглолт хийх, нэг ангийн хүүхдүүд бүгд л нэг дүр авч 

байхаар эсвэл ээлжлэн авч байхаар зохион байгуулбал илүү ач холбогдолтой. 

- Яруу найраг, үргэлжилсэн үгийн зохиол эсвэл сонингийн нийтлэл бичүүлэх, 

уралдаан зарлах, хүүхдийн бүтээлийг сурталчилах, захидал ч байж болно, 

гомдоосон хэн нэгэндээ уучлал хүсэн захидал бичүүлэх гэх мэт. 



- Дүрслэх урлагаар илэрхийлэхийг дэмжих, ялангуяа зургаар илэрхийлүүлэх, 

зургийн хичээлийн нэг сэдэв байхаар сонгох, мөн уралдаан зарлаж болно, 

баримал, фото зураг зэрэг бусад дүрслэх урлагийн төрлүүдийг ашиглах зэрэг 

болно. 

 

➢ Уур бухимдал, стрессийг тайлах ур чадваруудыг төлөвшүүлэх 

Хүний баярлах, гуних, хөөрөх, догдлох, айх, уурлах, бухимдах, ганцаардах, гансрах 

зэрэг сэтгэл хөдлөл нь бусадтай харилцах харилцаанд маш ихээр нөлөөлдөг.  Хэрвээ хүүхэд 

эдгээр сэтгэл хөдлөлөө эергээр илэрхийлж чаддаг болох бол бусад хүмүүстэй сайнаар 

харилцаж чадна гэсэн үг. Хүүхэд уураа дотроо хадгалаад байх аваас улмаар өөрийгөө 

хүчтэй байна хэмээн мэдэрч энэ нь цаашлаад зодоонд хүргэх тал бий. Тэгэхээр уур 

бухимдал бол хүчирхийллийн эрсдэлт хүчин зүйлс бөгөөд үүнийг яавал илэрхийлэхгүй 

байх вэ гэдэгт суралцах нь ихээхэн чухал юм.  

Эхний арга бол уурлахаас урьдчилан сэргийлэх явдал. Бусдыг сайн сонсох, өөрөө 

өөртэйгээ ярилцах  нь сайн аргуудын нэг юм.  Үүний дараа уур бухимдлаа зохицуулж сурах 

нь ихээхэн чухал. Уур бухимдлаа дарах аргуудыг мэдэж, түүнийгээ ашиглан дадлагажих 

хэрэгтэй.  

Үүний тулд:  

- Уур бухимдлаа захирч сурах. Би юу мэдэрч байна, яагаад би үүнийг мэдрэх 

болов, миний уур хүрэх нь үндэслэлтэй зүйл мөн үү, би уураа яаж зөвөөр 

гадагшлуулах вэ гэдгээ захирч мэдрэх хэрэгтэй. 

- Уур бухимдлаа хянахад чиглэсэн өөртөө хэлдэг үгсийг ашиглах. 

- Биеийн тамирын үйл ажиллагаанд оролцох 

- Өдөр бүр 30 минут бясалгал хийх 

- Хэнд ч халдалгүйгээр биеийн үйлдлээр уур бухимдлаа гадагшлуулах 

- Идэвхтэй сонсох 

- Хошин шогийг ашиглах 

- Бүтээлч үйлдлээр илэрхийлэх 

- Багш, эцэг эхтэйгээ ярилцах 

- Уур бухимдлын тухай захидал бичих 

- Уур бухимдлаа дарах тухай төлөвлөх зэрэг болно.  

Уур бухимдлаа барихаас гадна стрессээ зөв зохицуулж сурах нь чухал юм. Стресс бол өдөр 

тутамд өөрөөс тань шаардах зүйлд бие махбодын зүгээс хариу үйлдэл үзүүлэх явдал, өөрөөр 

хэлбэл хийх ёстой зүйлийнхээ тухай бодсоор байх, өдөр тутмын шаардлагуудаас хүн бүр 

зугатах аргагүй байдалд хүрдэг бөгөөд хүн бүр стрессддэг, харин стресст хариу үйлдэл 



үзүүлж байгаагаараа хүмүүс ялгаатай. Тэгэхээр сурагчийг стрессээ хүчирхийллийн бус 

аргаар шийдэж сурахад нь туслах чухал юм. Үүнтэй холбоотойгоор стрессийн төрлүүдийг 

мэддэг байх, мөн стресст хүргэдэг зүйлсийг мэддэг байх хэрэгтэй. Стресст  орохоос  

урьдчилан  сэргийлэх  тал  дээр  анхаарах нь  зүйтэй.  

Стрессээ зөв зохицуулах чадварт: 

- Хариуцлагатай шийдвэр гаргах чадвар 

- Зөв амьсгалах техникт суралцах 

- Зөв хооллох 

- Хангалттай унтаж амрах 

- Биеийн тамирын үйлдэл хийх 

- Цаг ашиглалтын төлөвлөлт хийх 

- Хийх зүйл, заавал санах зүйлээ бичиж, тэмдэглэх 

- Дотны найз нөхөдтэй байх 

- Эцэг эх болон бусад итгэлтэй насанд хүрэгсэдтэй  ярилцах 

- Бусдад туслах 

- Сэтгэл хөдлөлөө зохистойгоор илэрхийлэх 

- Нохой, муур тэжээх 

- Өөрийн гадаад байдлаа өөрчлөх 

- Хошин шогийн мэдрэмжтэй байх зэрэг орно. 

 

➢ Ялгаварлан гадуурхалтаас зайлсхийхэд нь сургах 

Нийгмийн янз бүрийн бүлгүүд зэрэгцэн орших явдалтай холбоотойгоор ялгаварлан 

гадуурхалтын асуудал яригдах ба үүнтэй хүчирхийлэлт зан үйл бас холбогдоно. Хүмүүс 

хэдийгээр ялгаатай ч, харилцан бие биенээ хүндэтгэх ёстой. Ялгаварлан гадуурхалт гэдэг 

нь тодорхой хувь хүн, бүлэгт өөрийн тогтсон үзлийнхээ дагуу нэг хэсэгт нь боломж олгож, 

нөгөөгийнх нь боломжийг хасах замаар ялгаатайгаар хандах явдал юм. Хамгийн гол нь 

хүмүүст ялгаатайгаар хандах явдалд хүмүүс нийгэмшдэг, өөрөөр хэлбэл хүмүүс тодорхой 

төрлийн хүмүүст хандах, тогтсон хандлагатайгаар төрдөггүй, харин нийгмээсээ суралцдаг. 

Аливаа төрлийн “изм”-үүд нь ялгаварлан гадуурхалтын үндэс болдог гэдгийг анхаарах 

хэрэгтэй.  

Ялгаварлан гадуурхалтаас зайлсхийхийн тулд: 

- Хэвшмэл ойлголтуудаас татгалзах 

- Ялгааг хүлээн зөвшөөрөх 

- Бүх хүмүүст тааламжтай хандах 

- Ялгаварласан зүйл хэлэхээс татгалзах 



- Ялгаварлан гадуурхаж буй хэн нэгнээс ийм зан үйл гаргахгүй байхыг хүсэхэд 

суралцуулах нь чухал 

 

➢ Архи, тамхи, мансууруулах бодисоос татгалзахад нь сургах 

Архи, тамхи, мансууруулах бодисоос татгалзах тухай ярилгүйгээр хүчирхийллээс 

урьдчилан сэргийлэх ажлын үнэ цэнэ ямагт буурах юм. Хаана согтууруулах, мансууруулах 

зүйл хэрэглэж байна, тэнд хүчирхийлэл гардаг.  

Хүүхэд архи, тамхи, мансууруулах бодис гэж юу болох, түүний хор уршгийн талаар 

мэдлэгтэй байх нь тэдгээрийг хэрэглэхээс татгалзаж сурахад ихээхэн чухал юм. Зүгээр л 

хориглоод байхын оронд үр дагаврыг нь сайтар ойлгуулах хэрэгтэй. Архи, тамхи, 

мансууруулах бодисгүй арга хэмжээнүүдийг зохион байгуулах, хүүхдүүдэд тэдгээрийг 

сонгон оролцох боломжийг бүрдүүлэх нь хүчирхийллээс урьдчилан сэргийлэхэд ач 

холбогдолтой. Ийм төрлийн үйл ажиллагаануудад:  

- Хичээлээс гадуурх арга хэмжээнүүд 

- Бүжиг  

- Репийн уралдаан 

- Жүжиг тоглох 

- Карнивал  

- Авьяасын үзүүлбэрүүд 

- Хоолны тэмцээн 

- Хувцасны үзүүлбэр зэрэг болно.  

Архи, тамхи, мансууруулах бодисоос татгалзахад үе тэнгийнхний хүчийг ашиглах, 

архи, тамхи, мансууруулах бодисгүй бүсийг тогтоох, архи, тамхи, мансууруулах бодистой 

холбоотой дүрэм, журам бүхий байх, амлалтын аян өрнүүлэх зэрэгт тулгуурлах хэрэгтэй. 

Мөн зэвсэгтэй холбоотой бодлого байх нь ч чухал. Архи, тамхи, мансууруулах бодис нь 

хүчирхийлэлд өртөх, хүчирхийлэл үйлдэхэд ихээр нөлөөлөгч эрсдэлт хүчин зүйлс. Хүн 

хариуцлагатай үйлдэл хийхийн тулд өөрийн зан үйлээ хянах ёстой. Гэтэл архи, тамхи, 

мансууруулах бодис нь өөрийгөө хянах чадварыг алдагдуулж улмаар олон эрсдэлт 

үйлдлүүдийг хийхэд хүргэдэг байна.  

 

 

 

 

 

 



Дүгнэлт 

 Боловсролын байгууллагын зүгээс охид, хөвгүүдийн хүчирхийлэлт зан үйл 

төлөвших, хүчирхийлэл, дарамтад өртөхөөс сэргийлэхийн тулд тодорхой бодлого, 

төлөвлөгөөтэйгээр ажиллах нь ихээхэн ач холбогдолтой юм. Хүчирхийллийг бууруулж, 

улмаар арилгахдаа:  

1. Охид хөвгүүдийн өөртөө итгэх итгэлийг хөгжүүлэх замаар эерэг манлайллыг 

хөгжүүлэх 

2. Урлаг, уран зохиолыг ашиглах замаар хүмүүжил, төлөвшилд нь эергээр нөлөөлөх 

зэрэг аргуудыг ашиглах нь олон улсын практикаас ажиглагдаж байна. Түүнчлэн 

хүчирхийлэл, дарамтад нөлөөлөгч хүчин зүйлсийг саармагжуулах, бууруулах, 

оновчтойгоор зохицуулахад чиглэсэн арга хэмжээ авах нь зөв юм. Ялангуяа уур 

бухимдал, стрессийг тайлах ур чадваруудыг эзэмшүүлэх, аливаа хэлбэрийн 

ялгаварлан гадуурхалтаас зайлсхийхэд сургах, архи, тамхи, мансууруулах бодис 

хэрэглэхээс ухамсартайгаар татгалздаг болгон төлөвшүүлэхэд анхаарах хэрэгтэй 

бөгөөд эдгээр нь ганц нэг удаагийн арга хэмжээ хэрэгжүүлснээр амжилттай 

хэрэгжүүлэх боломжгүй юм. Иймд хичээлийн болон хичээлээс гадуурх арга 

хэмжээнүүд нь охид, хөвгүүдийн нийгэмшил, төлөвшил, хөгжилд нь чухал хувь 

нэмэр оруулах дээр дурдсан үйл ажиллагаа, үзэл санааг тусгахад анхаарах цаг 

болжээ.  

 

 

 

 

 

 

 

 

 

 

 

 

 

 

 



“ХҮҮХДИЙН ХӨГЖИЛД ЭЦЭГ ЭХИЙН ОРОЛЦОО” 

 

ИЛГЭГЧ: МБОС-ЫН СҮО-1б АНГИЙН СУРАЛЦАГЧ Г.ЦЭНД-АЮУШ 

УДИРДСАН БАГШ: ТДТ-ИЙН БАГШ А.АЙГҮЛ 

 

Нэг, хоёр жилийн цаадхыг хардаг улс хүнсээ бэлддэг... 

Арав, хорин жилийн алсыг хардаг улс мод тарьдаг... 

Зуун жилийн алсыг хардаг улс хүнээ зөв төлөвшүүлэх бодлого гаргадаг... 

Түлхүүр үг 

Хүсэл, тэмүүлэл, сонирхол, хүмүүжил, төлөвшил 

Үндэслэл 

Хүүхэд бүр юу хүсч, юунд тэмүүлж байгаа байдал, хүсэл тэмүүлэл нь тэдний зан 

чанарын өөрчлөлт төлөвшилд хэрхэн нөлөөлж байгаад дэлхийн улс орнууд янз бүрийн 

судалгаа хийж ирсэн байна. Харин монголын хүүхэд залуучууд юу хүсч байгаа, тэдний 

төлөөлөл болсон өсвөр үе бидний хүсэл мөрөөдөл, тэмүүлэл юу байгаа, түүнд эцэг эх, асран 

хамгаалагч, багш сурган хүмүүжүүлэгчид хэрхэн хандаж байгаа, бид хүсэл зорилгодоо хүрч 

чадаж байна уу?, үгүй юу? гэдэг асуултуудад хариулт авах зорилгоор энэхүү ажлыг хийж 

гүйцэтгэв.  

Мөн багш нар, эцэг эхчүүд, асран хамгаалагчид нь хүүхдийн хөгжил төлөвшилд тус 

болохуйц үйл ажиллагаа хангалттай хэрэгжүүлээгүй, эергээр хөгжүүлж, төлөвшүүлж 

чадахгүй байгаа нь бидний хүсэл сонирхлыг мэдэхгүй, дэмжихгүй байгаатай холбоотой юм. 

Зорилго 

Хүүхдийн хүсэл, сонирхол, тэмүүллийг зөв хөгжүүлэхэд эцэг эх, асран хамгаалагч 

нарын оролцоо чухал бөгөөд төлөвшилд хэрхэн нөлөөлж буйг судалж, илрүүлэхэд энэ 

ажлын зорилго оршино. 

Зорилтууд 

1. Хүүхдийг зөв хүсэл тэмүүлэл, сонирхолтой болгоход нөлөөлөх хүчин зүйлсийг 

судлах 

2. Тулгарч буй бэрхшээлийг шийдвэрлэхээр авах арга хэмжээний талаар судлах 

3. Шийдвэрлэх арга замыг тодорхойлох 

 

ОНОЛЫН ХЭСЭГ 

Сурган хүмүүжүүлэгч, сэтгэл судлаач, эрдэмтэд хүүхэд ахуй насыг тодорхой үе шат 

болгон хувааж ирсэн. Үүнийг хүн бүрийн сонирхол, үнэлэмж, чадавх, хувийн зан төлвөөс 



хамаарсан онцлог шинжүүд, үзүүлэлтийн үндсэн дээр хүүхдийн анатоми физиологийн 

хөгжил, психосексуаль (бэлгийн зөн билэг) хөгжил, психосоциаль (бие хүний нийгэмшил) 

хөгжил, оюун ухааны хөгжил гэх мэтээс хамааруулж дараах байдлаар насны ангиллаар 

хуваан авч үздэг байна. Үүнд:  

 

6 нас хүртэл

•Даган дуурайх тэмүүлэл /тоглоом, хүүхэлдэй/

•Анхан шатны хөдөлмөрийн дадал

•Бусдын үлгэр дуурайл нь эерэг хандлага төлөвших үндэс болно

7-13 нас:

•Насанд хүрэгчдийг дуурайх

•Амжилтад хүрэх тэмүүлэлтэй

•Өөрийгөө идэвхтэй таньж эхэлдэг

•Чадавхаараа бусдаас ялгарч эхэлдэг

•Сонирхлынхоо дагуу дугуйлан секцид хамрагдах сонирхол үүснэ

•Мэргэжлийг баримжаалсан зөгнөл хүчтэй хөгждөг

14-15 нас:

•Ажил хөдөлмөрт хандах хандлага

•Зан суртахууны суурь төлөвшдөг

•Хичээлдээ сонголттой хандана

•Хөгжүүлэх сургалтад хамрагдах

•Мэргэжилд чиглэсэн хүсэл тэмүүлэл төлөвшдөг

16-17 нас:

•Ахлах ангид дэвшвэл хүссэн мэргэжилдээ хүрнэ гэсэн сонголт хийдэг

•Сурч боловсрох талаар сонголт хийх туршлагатай, ирээдүйн амжилт нь 
мэргэжлээс хамаарна гэдгийг ухамсарласан

17-23 нас:

•Мэргэжил эзэмшүүлэх сургуульд элсэн орсноор хүссэн ирээдүй рүү тэмүүлдэг

•Мэргэжлээ нарийвчлан тодорхойлдог, өөрийгөө бэлтгэх

Мэргэжиж хөгжих үе:

•Ажиллаж эхлэх үе ба нийгмийн болон мэргэжлийн шинэ орчинд, шинэ 
харилцаанд орж, шинэ нийгмийн бүлэгт дасан зохицох хэрэгцээ гарна

•Мэргэжлээрээ ажиллаж эхэлснээр мэргэжлийн харилцаанд орох ба хувийн 
шинж чанараа орчиндоо зохицуулж эхэлнэ. 

•Бие даан ажиллах суурь тавигдаж, бие даан сурч боловсорч эхэлнэ.



Мөн Дж.Холландын аргаар хүний хэв шинжийг дараах 6 төрөлд ангилдаг. Эдгээр нь: 

1. Бодит үйл ажиллагааг эрхэмлэгч 

2. Судлаач, шинжээч 

3. Уран сайхны 

4. Нийгмийн 

5. Ажил хэрэгч 

6. Стандартыг баримтлагч 

Хэв шинж Сонирхол Чадавх, шинж чанар 

Бодит үйл 

ажиллагааг 

эрхэмлэгч  

- Зохион бүтээгч 

- Засварчин 

- Барилгачин 

- Жолооч 

- Малчин 

- Тариачин гэх 

мэт 

Бодит, өөрийн оюун 

ухаан, ур чадвар, эв дүй, 

биеийн хүчийг ашиглана 

- Орон зай, дүрслэл, төсөөллийн 

сэтгэлгээтэй 

- Өөртөө итгэлтэй, өөрийн чадавхид 

тулгуурлагч зантай 

- Шинээр зохиох, засварлах, 

төгөлдөржүүлэх үйлд чадамгай 

- Ажлын зохион байгуулалт, үр дүнг 

эрхэмлэдэг, шаргуу 

- Сэтгэл санааны хувьд тогтвортой, 

тэнцвэртэй 

- Нүдний хараа, гар, биеийн 

хөдөлгөөний эвсэлтэй 

- Биеийн хүч, хөдөлгөөний дадал 

хөгжсөн 

Судлаач, шинжээч 

- Цагдаа 

- Шүүгч 

- Хуульч 

- Судлаач гэх 

мэт 

Шинжлэх, учир 

шалтгаан, холбоо 

хамаарлыг тогтоох, 

танин мэдэх, шүүн 

тунгаах, ургуулан 

хийсвэрлэх, оновчтой 

болгох, сайжруулах, үр 

дүнд хүргэхийг 

эрмэлздэг 

- Судалж шинжилж, учир шалтгааныг 

таних тэмүүлэлтэй 

- Ажиглалт судалгааны дүн, нотолгоо 

үндэслэлд тулгуурлагч чанартай 

- Аливааг сайжруулж илүү оновчтой 

байдалд хүрэх хүсэл тэмүүлэлтэй 

- Зорилгодоо урт хугацаагаар төвлөрч 

бие дааж ажиллах чадвартай 

Уран сайхны 

- Зурагчин 

- Чимэглэлчин 

Урнаар төсөөлөн бодох, 

төгс төгөлдрийг хайгч, 

бүтээлч чадавхитай, уран 

- Уран сайхны болон нийцэл зохицлын 

мэдрэмж таашаалтай 



- Зураач 

- Найруулагч 

- Урлагийнхан  

сэтгэмж шаардах ажил, 

дуулах бүжиглэх, 

жүжиглэх, зурах, урлах 

- Дүрслэл төсөөллийн хөгжингүй 

сэтгэлгээ, бүтээлч чадавх 

- Авьяас төгөлдөр, нээлттэй, нарийн 

мэдрэмжтэй, сэтгэл хөдлөмтгий 

- Өөрийгөө илэрхийлэх, авьяас чадвараа 

сорих, тэмүүлэл ихтэй 

Нийгмийн 

- Эмч 

- Багш 

- Лам 

- Сэтгэл зүйч 

Бусадтай харилцах, 

ойлголцох, зөвлөлдөх, 

хүмүүст зааж сургах, 

тусалж дэмжих 

сонирхолтой, 

тэмүүлэлтэй, хүнлэг, эрч 

хүчтэй, идэвх 

санаачлагатай. 

Хариуцлага хүлээх 

чадвартай, итгүүлж 

үнэмшүүлэх, хүмүүст 

эергээр нөлөөлөх 

- Хүмүүсийг ойлгож, мэдрэх, туслах 

сонирхол тэмүүлэлтэй 

- Бусдын урам зоригийг дэмжигч 

- Зааж сургах, үлгэрлэх 

- Мэдрэмжтэй, чин шударга, хичээнгүй 

зан чанартай 

- Хүнлэг үзэл, цэвэр ариун ёс 

суртахууныг эрхэмлэдэг 

- Нөхөрсөг, өөдрөг, урам зоригтой, 

жавхаалаг төрхтэй 

Ажил хэрэгч 

- Банк 

санхүүгийн 

ажилтан 

- Эзэн, менежер 

- Удирдах 

ажилтан 

- Борлуулагч 

 

Хүмүүсийг удирдах, 

зорилго зорилтыг 

биелүүлэх, шийдвэр 

гаргах, үйлдвэрлэл 

үйлчилгээг хариуцах 

- Эрч хүчтэй, амжилтад хүрэх, хүлээн 

зөвшөөрөгдөх тэмүүлэлтэй 

- Хүмүүсийг удирдах, тэднийг ажил 

үйлд манлайлах 

- Зорилго, ажил үйлдээ төвлөрсөн, үр 

дүнд хүрэхийг эрхэмлэгч 

- Шийдвэр гаргах, ажил үүрэг 

хуваарилах, биелэлтийг хянах 

Стандартыг 

баримтлагч 

- Нягтлан бодогч, 

бүртгэгч 

- Чанар хяналтын 

алба, архив 

Заавар журам, хэм 

хэмжээг баримталж, 

тогтвортой, нягт нямбай, 

ажиллагаа шаардсан 

ажил үүрэгт 

хариуцлагатай 

- Баримт хөтлөх, тооцоолох, нягтлах 

ажилд дадамгай 

- Зохион байгуулалттай, нягт нямбай, 

хичээнгүй 

- Заавар журам, стандартын шаардлагыг 

ёсчлон баримталдаг 



бичиг хэрэг, 

номын санч 

- Хяналт 

шалгалтын 

мэргэжилтнүүд 

- Ажлын гүйцэтгэлийг нэг бүрчлэн 

хангадаг 

 

 

 

Дээр дурдсан насны ангиллын онцлог шинжүүдийг харгалзан өсвөр насны буюу манай 

сургуулийн суралцагчдаас ямар мэргэжилтэй болохыг хүсч байгаа, юу чаддаг вэ, юунд 

дуртай бас дургүй вэ, яаж амьдармаар байна, юу хиймээр байна гэх мэтчилэн асуулгын 

аргаар судалгаа хийж үзлээ. Үүнд: 

1. Сонирхол  

o Урлаг 

o Спорт 

o Шинжлэх ухаан 

o бусад 

2. Урлаг 

o Дуучин 

o Жүжигчин 

o Бүжигчин 

3. Спорт 

o Сагсан бөмбөг 

o Гар бөмбөг 

o Бөх 

o Гимнастик 

4. Шинжлэх ухаан 

o Багш 

o Инженер 

o Эмч 

o Эдийн засагч 

Дээрх чиглэлүүдээр судлахад, судалгаанд хамрагдсан нийт 30 хүүхдийн: 

Ямар мэргэжилтэй болохыг хүсдэг вэ гэдэг асуулгад: 

Эр 15 1 1  3 1 2  2 2   3 

Эм 15 2 1 1 1 2   3  2 1 2 

 

Судалгааны дүнгээс харахад өсвөр насны хүүхдүүдийн насны онцлогоос хамаарч манай 

сургуулийн суралцагчдын хүсэл сонирхол нь дараах байдалтай /давхардсан тоогоор/ байв. 

Үүнд: 

1. Бодит үйл ажиллагааг эрхэмлэгч   9 

2. Судлаач, шинжээч    2 

3. Уран сайхны     6 

4. Нийгмийн     5 

5. Ажил хэрэгч     3 

6. Стандартыг баримтлагч   4 

Эндээс харахад хүүхэд бүр нэг сургууль, нэг тэнхим, нэг ангид хамт суралцаж 

байгаагаас үл хамааран тэдгээрийн хүсэл, сонирхол, тэмүүлэл нь өөр өөр байна. Энэ 

судалгаагаар дүгнэхэд хүүхэд бүрийн хүсэл тэмүүлэл, сонирхлын дагуу цаашид хөгжих 

боломж муу, өөрөөр хэлбэл, хүсэл сонирхлын дагуу хүссэн мэргэжлээ хийх, амьдрах 

тэмүүлэлд гадаад /боловсрол эзэмшихэд өртөг өндөр мэтийн эдийн засгийн байдал гэх мэт/ 

болон дотоод /гэр бүлийн дэмжлэг, орчин гэх мэт/ маш их хүчин зүйлс нөлөөлж байна.  

Мөн эдгээр хүүхдүүдээс сурагчдын сонирхолд нөлөөлж болох үзүүлэлтийг судалж, эцэг 

эх, багш, алдартай хүмүүс, найз нөхдийн хэнийг үлгэрлэн дуурайдаг талаар судалсан. 

Эндээс сургуулийн насны хүүхдүүд нь найз нөхдөө даган дуурайх, харин аав ээж, 

багшийгаа үлгэрлэн тэдэн шиг болохыг хүсдэг нь харагдаж байна.  

Харин хүүхэд бүхэн энэ хүсэл тэмүүлэлдээ хүрч чадаж байна уу гэдгийг судлах нь илүү 

чухал болохыг энд цохон тэмдэглэх нь зүйтэй. 

Боловсрол, соёл, шинжлэх ухаа, спортын яам болон Боловсролын хүрээлэнгээс гаргасан 

дараах судалгаануудаас харахад: 



 

Гэр бүлийн таагүй нөхцөл байдал тухайн хүүхдийн хөгжил, төлөвшилд хамгийн 

сөргөөр нөлөөлөх нь харагдаж байна.  

Дээр дурдсан судалгаанаас хүүхдүүд ихэвчлэн найз нөхдөө дуурайж байгаа нь нөгөө 

талаар БСШУСЯамны судалгаанаас харахад цахим орчинд илүү цаг зарцуулснаар сөрөг 

нөлөөлж болох нь харагдаж байна. Түүнчлэн буруу зуршилтай найз нөхдийг дуурайх 

байдал нь гэр бүлийн таагүй нөхцөл байдал, эцэг эх асран хамгаалагчийн хараа хяналт, 

тэдний зөвлөмж зөвлөгөөгүйгээр бидний хүмүүжил, төлөвшилд сөргөөр нөлөөлөх 

эрсдэлтэй байна.  

Иймээс зөвхөн эцэг эх төдийгүй, багш, сурган хүмүүжүүлэгч нарын зүгээс хүүхдүүд, 

ялангуяа өсвөр насны бидэнд зөвлөмж зөвлөгөө өгөх, болох болохгүйг ялган салгах, зөв 

хөгжихөд тусалж дэмжих шаардлагатай байна. Учир нь бидний үеийн хүүхдүүд ихэнх цагаа 

сургуульд өнгөрөөдөг нь дараах БСШУСЯамны судалгаанаас харагдаж байгаа юм.  

 

Ялангуяа эцэг эх, асран хамгаалагч нарын ажил төрлийн байдлаас хамаарч тэдэнтэй 

цуг байх хугацаа харилцан адилгүй боловч сургуулийн орчинд, найз нөхөдтэйгээ хамт байх 



хугацаа хамгийн их байна. Яамны судалгаагаар мөн эцэг эхчүүдийн нийтлэг алдааг 

тодорхойлсон байна. Үүнд: 

 

Мөн багш болон эцэг эх хамтран дараах байдлаар хамтын ажиллагааг эрхэмлэх нь зүйтэй 

байна.  

 

 

 



ДҮГНЭЛТ 

Хүүхдийн хүсэл, сонирхол, тэмүүллийг зөв хөгжүүлэхэд эцэг эх, асран хамгаалагч 

нарын оролцоо чухал бөгөөд хүүхдийн хөгжил, төлөвшилд нөлөөлдөг болох нь тогтоогдож 

байна. Гэхдээ хүүхдийг зөв хөгжиж, эрүүл төлөвшихөд гадаад болон дотоод маш их сөрөг 

нөлөө, эрсдэл, хүчин зүйлсүүд нөлөөлдөг тул хүүхэд бүрийн насны онцлогт тохируулж, 

тэдгээрийн хүсэл сонирхлыг зөв чиглүүлэх, дэмжих нь эцэг эх, асран хамгаалагч төдийгүй 

багш, сурган хүмүүжүүлэгчийн үүрэг бөгөөд хувь хүүхэд өөрөө хүртэл хамт олон, найз 

нөхдөө зөвөөр хөгжихөд нь тусалж дэмжих нь чухал байна.  

Энэхүү судалгааны ажлын хүрээнд дараах чиглэлүүдээр зохих зөвлөмжийг гаргалаа.Үүнд: 

Эцэг эхчүүдэд 

1. Эцэг эх та хүүхэддээ сонголт хийхэд туслах нь нэн чухал. Хүүхэдтэйгээ юу 

сонирхож байгаа болон цаашид энэ нь ямар ач холбогдолтой, хаана, хэзээ хэрэг 

болох талаар цаг зав гаргаж нээлттэй ярилцаж байх; 

2. Хүүхдийн сонголт нь өөрийн чадавх боломжоо харгалзаж байна уу, эсвэл нэр хүнд, 

цалин хангамж мэтийн гадаад шинжийг илүүд сонирхолж байна уу гэдгийг анхаарч, 

зөвхөн өөрийнхөө сонирхол, нөөц боломж, чадавхид тулгуурлах нь зөв байхын 

чухлыг ойлгуулж байх 

3. Харилцаа, биеэ зөв авч явах, ахуйн соёлд сургах; 

4. Эрүүл мэнддээ анхаарч, өөрийн хэрэгцээг оновчтой тодорхойлж, санал бодлоо 

илэрхийлэх дадал хэвшил, чадваруудыг мэргэжлийн хүмүүсээс зөвлөгөө авч 

хэвшүүлэх; 

5. Хүүхдийн хүсэл мөрөөдлийг хүндэтгэн дэмжиж, түүндээ хүрэх арга замыг багш 

нартай нь хамтран тодорхойлж тусгах; 

6. Багш нартай ойр дотно байж, тэдний эерэг мэдээллийг бүрдүүлэх; 

7. Нөхрийн сайныг олж нөхөрлөх арга ухаанд сургах. 

Багш, сурган хүмүүжүүлэгчид 

1. Сурагчдадаа үндэслэлтэйгээр сонголт хийж, шийдвэр гаргахад шаардлагатай 

мэдлэг, мэдээллийг өгөх; 

2. Хүн бүр өөрийн үнэлэмж, зорилго сонирхол, чадавхид нийцэх төрөл бүрийн ажил, 

дугуйлан секц, сонгон, мэргэжлийн хүрээнд л амжилт олдог гэдгийг анхаарч 

сурагчдаа зөв чиглүүлэх; 

3. Хүүхдийн хүсэл мөрөөдөл, сонирхлыг зөв төлөвшүүлэхэд эцэг эх, асран 

хамгаалагчтай хамтран тодорхойлох; 



4. Эцэг эх, асран хамгаалагч нартай ойр дотно байж, хүүхдээрээ бахархах сэтгэлийг 

тэдэнд төрүүлж байх; 

5. Нийгэмшил, харилцаанд гарч буй сөрөг байдлыг арилгах арга замыг эрэлхийлж, зөв 

хүн болж төлөвшихөд анхаарч ажиллах. 

Суралцагчдад /Сонголт хийхдээ гаргадаг алдаануудаас/ - Дараах нийтлэг алдааг давтахгүй 

байх 

1. Найз нөхдийн, бусад хүмүүсийн нөлөөнд автах; 

2. Нэр хүнд бүхий хүмүүсийг дуурайж сонгох; 

3. Түр зуурын хүсэл мөрөөдөлдөө автан шохоорхох байдлаар сонгох; 

4. Өөрийнхөө сайн гэсэн хичээлээ сонгон шалгалт өгөх; 

5. Чадавх боломжоо харалгүйгээр сонгох; 

6. Нөхцөл байдал, тавигдах шаардлагыг судлахгүйгээр сонгох; 

7. Найз нөхдөө дуурайж сонгох гэх мэт 

Хүүхэд залуучуудын зөв төлөвшилтэй хүн болж хүмүүжих, хөгжих хувь өөрөөс нь гадна нь 

эцэг эх, асран хамгаалагч, багш сурган хүмүүжүүлэгч, найз нөхөд мэтийн харилцаанд 

тулгуурласан сэтгэл санаа, оюуны эерэг хандлагатай, зөв зохистой харилцаанд орших 

орчинд өөрийн хүсэл сонирхол, нөөц бололцоо, чадамжийн хүрээнд сонголт хийх үйл явц 

юм. 

   

 

 

 

 

 

 

 

 

 

 

 

 

 

 



“ХҮҮХДИЙН ХӨГЖИЛД ЭЦЭГ ЭХИЙН ОРОЛЦОО” 

 

         ИЛТГЭГЧ: МБОС-ЫН ХГД-2а АНГИЙН СУРАЛЦАГЧ М.ХУЛАНГОО 

УДИРДСАН БАГШ: ХУТ-ИЙН БАГШ Г.Г.СЭЛЭНГЭ 

 

Хураангуй 

Хүүхдэд хүмүүжил олгох анхдагч газар нь гэр бүл юм. Үүнийг нотлох зорилгоор 

судалгаа авч илтгэлдээ тусгасан. Энэ сэдвийг 2 талаас нь тусган авч сайн эцэг эх болох, 

хүүхдийн хөгжлийг дэмжих, хүмүүжил төлөвшилд нь анхаарах, мөн эцэг эхийн эрх үүргийн 

талаарх хуулийг эцэг эхчүүдэд таниулж, дагаж мөрдүүлэх арга замыг санал болгосон. 

Түлхүүр үг: Хүмүүжил, харилцаа, эцэг эх, үлгэр дуурайлал 

Үндэслэл 

Шинэ хүн мэндэлсэн мөчөөс эхлэн насанд хүртлээ амьдралын урт замыг туулж бие 

хүний шинж төрх, үзэл итгэл, ёс суртахууны чанаруудыг эзэмшдэг. Тэрчлэн 

хүүхэд амьдралынхаа явцад эзэмшсэн дадал, заншлын үндсэн дээр түүний зан төлөв,  төрх 

араншин, бүрэлдэн тогтдог. Ингэхээр хүүхдийн санаа зан төлвийг төлөвшүүлэх ажлыг эцэг 

эхчүүд бүр багаас нь эхлэн дэс дараалалтай хийх хэрэгтэй. Хүүхэд нь хүрээлэн буй 

орчноосоо юмыг таньж сурч мэддэг. Хүрээлэн буй орчных нь хүмүүс юу хийж яаж байна 

тэр бүгдийг яг тэр чигээр нь хуулбарлан хийдэг байна. Гэтэл ихэнх эцэг эхчүүд үүнийг 

огтхон ч ойлгодоггүй, анзаардаггүй. 

Манай эцэг эхчүүд хүүхдүүдийг нялх балчир дээр нь хүмүүжүүлэх ёстойг төдийлөн 

ойлгодоггүй харин ч эсрэгээрээ нялх юм, балчир байна, том болоод ухаан суух байх гэж 

найдаж хүүхэд хүмүүжүүлэх гэх хүндтэй бөгөөд нарийн ухаан шаардах ажлаас өөрсдийгөө 

чөлөөлж зөвтгөж суудаг. Гэхдээ ийм байдлаар байвал хэн тэдэнд юмсын утга шинжийг 

ойлгуулж, хэн хүмүүжүүлэх билээ дээ. 

Хэрвээ хүүхэд тань буруу зүйл хийж түүнийгээ нуух эсвэл өөр хүнлүү чихэх гэж 

оролдвол та яах вэ? Энэ асуудалд эцэг эхийн арга барил их чухал юм. Хэрвээ та зөв аргыг 

олж хүүхдээрээ өөрөөр нь үнэнийг нь хэлүүлж, худлаа ярьсныг нь уучилж худлаа ярих ямар 

хор уршигтайг нь хэлж өгч чадвал тэр танд дахиж худлаа хэлэхгүй ба алдаагаа давтахгүй. 

Иймээс сайн үлгэр дуурайлал болдог эцэг эх асран хамгаалагчаар ирээдүйн нийгмийг 

бүтээхийн тулд  хүүхдийн хөгжилд эцэг эхийн оролцоо гэсэн сэдвийг сонгосон. 

Судалгааны таамаглал: 

            МСПК-ийн суралцагчдад эцэг эхийн анхаарал сул гэж таамагласан. 

Судалгааны зорилго зорилт: 



 

Суралцагчдийн эцэг эх хүүхдүүддээ хэр их анхаарал хандуулж байгааг судлах, эцэг 

эхийн оролцоог сайжруулах, эцэг эхийн хуулийн эрх үүргийг таниулах, сургууль эцэг 

эхчүүдийн харилцаа холбоог сайжруулж өдөрлөг зохион байгуулах зэрэг зүйлсийг санал 

болгох зорилготой. Уг зорилгын хүрээнд 2 зорилт тавьсан: 

1. Гэр бүлийн харилцааг сайжруулах 

2. Эцэг эхийн оролцоо багатай бие дааж хөгжих 

 Онолын хэсэг 

Эцэг эх хүүхдүүдийнхээ эрүүл мэнд болон боловсролд илүү их анхаардаг. 

Миний ажигласнаар манай сургуулийн суралцагчдын эцэг эх хүүхдүүддээ анхаарал халамж 

сул тавьдаг. МСҮТ, Коллежийн суралцагчдын эцэг эхийн тавих анхаарал халамж нь ЕБС-

ийн сурагчдад тавигдах анхаарлаас сул байдаг. 

Гэр бүл олон цөөн хүүхэдтэй байх боловч хүүхдэд өгөх хүмүүжил нь нэг байх 

учиртай. Тухайлбал цөөн хүүхэдтэй айлын хүүхдийн хүмүүжил сайн, олон хүүхэдтэй айлын 

хүүхдийн хүмүүжил муу байх ёстой биш. Гэр бүл дэх хүүхдийн хүмүүжил сулаас тэд 

сургууль дээрээ болон олон нийтийн газар биеэ авч явах байдал төдийлөн сайнгүй байгааг 

манай эцэг эхчүүд анхааралдаа авч хүүхэдтэйгээ байнга ажиллах нь чухал байна. 

Хүүхдийг хүмүүжүүлэх ажлын амжилт нь юуны өмнө түүнийг (хүүхдийг) шууд 

хүмүүжүүлэгчээс (эцэг эхээс) ихээхэн шалтгаална. Өөрөөр хэлбэл эцэг эхийн хувийн 

үлгэр дуурайлал онцгой нөлөөлнө гэсэн үг. Тийм болохоор эцэг эх маань өөрсдөө хүмүүжил 

сайтай байх шаардлагатай гэдгийг ойлгуулах. Хувийн үлгэр дууриалал гэдэг маань хэлж 

ярьж байгаа зүйлээ хэрэгжүүлж чаддагаа өөрсдийн биеэр үр хүүхдэдээ харуулна гэсэн үг. 

Үүнийг хүүхэд хараад хэрэгтэйг нь ухаарч яг дуурайн өөртөө хэвшүүлж эхэлнэ. 

Хүүхэд найз нөхдийгөө гэртээ урьж авчрахыг нь зөвшөөрч 

түүнийг нөхөдтэйгээ эвтэй тоглодог, зочломтгой байдалд сургах хэрэгтэй. Хүүхдийг 

өмөөрнө гэдэг бол буруу замруу түлхэж  байгаа хэрэг. 

Буруу хэрэг хийсэн хүүхдийг өмөөрч өөгшүүлээд байвал юу ч хийсэн намайг өмөөрч 

хамгаална гэдэг ойлголт авч юу ч хийхээс буцахгүй хүн болж мэднэ. Хүүхдийг өхөөрдөхдөө 

үгийг хазгай хэлж «хөөлхий хөөлхий бондгол хонгол үл минь. За наашил аавдаа ил, 

миний хайлтай хүү байхгүй юу» гэх зэргээр ярих нь шулга болгоход л нөлөөлөхөөс өөр 

ашиг байхгүй. Томчуудын дотор хааяа нэг шулга хүн байдаг нь багад нь эцэг эх нь буруу 

өхөөрдсөний гай мөн. Хэрэв таны хүүхэд хийсэн хэргээ дандаа нуух гэж оролдох байдал 

ажиглагдвал таны хүмүүжүүлэх арга хатууддаг юм байна гэдгийг ойлгож аргаа өөрчлөх нь 

зүйтэй. Өрөө тасалгаагаа яаж гоёх, амралтын өдөр хаашаа явах, гэр бүлийн дотор баяр 



ёслолыг хэрхэн өнгөрүүлэх, хэн нэгийнхээ төрсөн өдөрт зориулж юу бэлэглэхээ 

хүүхэдтэйгээ зөвлөн ярилцах нь ашигтай. Харин ямар хувцас өмсөх, ямар хоол идэх, мөн 

хүүхдийнхээ зан, байдлын талаар хүүхэдтэйгээ хэрхэвч зөвлөж болохгүй. Тавих шаардлага 

нэгдмэл, тогтмол байвал хүүхдэд ёс суртхууны хэм хэмжээний дагуу сайн зуршил 

бий  болж тогтоно. Хэрвээ та хүүхдээс шаардаж байгаа зүйлээ өөрийн биеэр үлгэрчлэн 

үзүүлж, өөрөө амьдралдаа биелүүлж байгаагаа нотлохгүй бол хичээн олон хүмүүжлийн 

арга барил, заах аргыг хэрэглэвч, хүмүүжлийн үндсэн зарчмыг сайн мэдэвч тэр бүгд чинь 

үр дүнгээ өгч чадахгүй хий хоосон өнгөрнө. Үзсэн харсан тохиолдол бүрдээ л болохгүй, 

боль дахиад давтаж хэрхэвч болохгүй гэх мэтээр хориглох нь нүднээс далдуур нууж хийх 

бодол санаанд хүргэх бөгөөд энэ нь хүүхдийн хүмүүжилд маш их хортой байдаг. 

Хүүхдийнхээ найз нөхөдтэй ойр дотно нөхөрлөж холбоо тогтоосноор хэнтэй 

нөхөрлөж, яаж тоглож байгаа, юунаас болгоомжлох, юуг дэмжих вэ? гэдгийг мэдэж их 

зүйлийг хонжино. Хүүхэд уйлж бархираад орж ирэх юм бол хүлээж авахгүй байх хэрэгтэй. 

Ингэвэл аажмаар юмны түрүүнд уйлахаа болино. Ер нь тэгээд уйлах бол хортой, мэдрэлийг 

улам хямруулдаг. 

Бие хүний төлөвшлийг /суралцагчийн/: 

1. Төрөлхийн шинж чанар, удамшил 

2. Хувь хүний идэвх, чармайлт 

3. Орчин, нөхцөл 

4. Сурган хүмүүжүүлэх гэсэн 4 төрөлд хуваадаг цааш нь задлавал  

Төрөлхийн шинж чанар, удамшил: 

1. Эрүүл мэндийн байдал 

2. Удамшлын байдал 

3. Ген, хоромсом өөрчлөлттэй эсэх 

4. Мэдрэлийн тогтолцоо зэргээс бүрдэнэ. 

Хувь хүний идэвх: Эзэн хичээвэл заяа хичээнэ, Дуудах нэрийг эцэг эх дуурсах алдрыг 

өөрөө, Биеэ засаад төрөө зас гэх мэтээр ойлгож болно.  

Орчин: Гэр бүл, Нийгэм, Эхийн хэвлий зэргийг оруулж болно.  

Сурган хүмүүжүүлэх төрөлд:  

1. Бие бялдрын хөгжил /хөдөлгөөн, хурд, хүч/ 

2. Ёс суртахууны төлөвшил / энэрэн хайрлах, бусдад туслах, шудрага/ 

3. Гоо зүйн хүмүүжил /сэтгэл хөдлөл, байгаль орчинтой харьцах, дүрслэх 

урлаг, дуу хөгжим, уран зохиол/ 

4. Хөдөлмөрийн хүмүүжил /хөдөлмөрт хандах хандлага/  



5. Оюун ухааны хүмүүжил /сурах арга барил, биеэ даах/   

Үүнээс харахад сурган хүмүүжүүлэх төрлийн үзүүлэлтүүдийг суралцагчид биеийн 

тамир, нийгэм, экологи байгаль хамгаалал, дадлагын хичээл, онолын хичээлээр үзэж, 

дадлагаждаг.  

Тав тухтай гэр бүлийн орчинг эцэг эхчүүд бүрдүүлдэг.  

Удамшил бол суралцагчдад удамшиж ирдэг үнэт зүйл.  

Идэвх бол суралцагчдын цэвэр хичээл, зүтгэлийн үр дүн юм.  

 Сургууль болон багш хувь хүнийг төлөвшүүлэхийн  тулд сурган хүмүүжүүлэх талын 

үзүүлэлтүүд дээр ажилладаг.  

Багш хүүхдийн харилцаа нь:  

• Урам зориг өгөх 

• Орчноо мэдэрч ажиллах 

• Хамтарч ажиллах 

• Итгэлийг төрүүлэх 

• Шавь нараа сонсох  

• Цагийг нь зөв олж урамшуулах зэргээр ажиллаж байна. 

Харин хувь хүний удамшил, эрүүл мэндийн байдал, гэр бүлийн тав тухтай байдал, 

өөрийн идэвхид багш шууд хэлбэрээр нөлөөлж чадахгүй болж  таарч байна. Энэ 

үзүүлэлтүүдийг эцэг эх ялган салган ойлгож дэмжиж, засаж ажиллах ёстой боловч сайн 

мэддэггүй, өөрсдийн хүмүүжлээрээ бүдүүн  баараг хэлбэрээр явж ирсэн.  

Суралцагчдад санхүү мөнгөний хэрэгцээ, тэмцээн уралдаан, давтлага, цагийг зөв 

өнгөрөөх газар, зугаалах, юм үзэх, хааяа оройтох, үерхэл... гээд маш олон зүйл байдаг энэ 

бүгдийг аав ээждээ хэлэхээр сайн ойлгодоггүй, уурлаж уцаарладаг болохоор хүүхдүүд айж, 

зайгаа барьж, нуудаг үзэгдлүүд байнга шахуу гарч байна. Үүнийг эцэг эхчүүд багштай 

хамтран ажиллаж шийдвэрлэвэл суралцагчдыг маш хурдан хөгжил төлөвшлийг засах 

боломжтой.  

Багш, эцэг эхийн хамтын ажиллагаа:  

• Эцэг эхийн хурал хийх 

• Зохион байгуулалт хийх 

• Найзуудын эцэг эхчүүд уулзаж ярилцах 

• Зөвлөгөө өгөх 

• Санал сэтгэгдлээ солилцох 

• Эцэг эхэд нь хичээлийн ач холбогдлыг заах гэх мэт. 



Дээрх үзүүлэлтүүдийг ашиглан суралцагчийн төлөвшлийн түвшинд эцэг эхийн 

нөлөөлөх нөлөөллийн хэмжээг тодорхойльё.  

 

46 дугаар зүйл. Эцэг эх, асран хамгаалагчийн эрх, үүрэг 

46.1.Эцэг, эх, асран хамгаалагч дараах эрхтэй: 

46.1.1.хүүхдээ аль сургуульд, ямар хэлбэрээр суралцуулахыг зохих журмын дагуу сонгох; 

46.1.2.боловсролын сургалтын байгууллага, багшийн үйл ажиллагаатай холбогдсон санал, 

хүсэлт гаргах; 

46.1.3.хүүхдийнхээ мэдлэг, чадвар, авьяас, бие, сэтгэцийн талаар сургууль, багшаас 

гаргасан тодорхойлолттой танилцах. 

46.2.Эцэг, эх, асран хамгаалагч дараах үүрэгтэй: 

46.2.1.хүүхдийн авьяас, чадварыг бага наснаас нь дэмжин хөгжүүлэх, боловсрол эзэмшихэд 

нь шаардагдах нөхцөлийг бүрдүүлэх, багштай хамтран ажиллах, мэргэжлээ сонгоход нь 

хүүхэддээ туслах; 

46.2.2.сургалтын хэвийн үйл ажиллагааг хангахтай холбогдуулан сургууль, багшаас тавьсан 

шаардлагыг биелүүлэх; 

46.2.3.хүүхэддээ 16 хүртэл насанд нь суурь боловсрол заавал эзэмшүүлэх, суралцах хүсэл, 

сонирхлыг нь хааж боогдуулахгүй байх; 

46.2.4.хүүхдийг гэр бүлийн орчинд сургах арга барил эзэмших; 

46.2.5.боловсрол эзэмшихэд нь хүүхэддээ байнгын дэмжлэг, туслалцаа үзүүлэх, 

урамшуулан дэмжих; 

 

 

 

 

 

 

 

 

 

 

 

 

 



СУДАЛГААНЫ ХЭСЭГ 

МСПК-ийн МБОС-ын 2-р ангийн 350 орчим суралцагчдаас дурын 100 суралцагчийг 

хамруулан хийсэн судалгаа.  

График 1. 

 

 

График 2. 

 

 

 

 

Оролцдог
75%

Оролцдоггүй
17%

Би хэлдэггүй

Таны эцэг, эх, асран хамгаалагч ангийн хуралд хэр их 
оролцдог вэ?

76%

12%

12%

Эцэг, эх, асран халамжлагч тань таны цаашдаа амьдрах 
төлөвлөгөө зорилгыг мэддэг үү?

Тийм Үгүй Намайг сонсдоггүй



График 3. 

 

 

 

 

 

 

 

График 4. 

 

 

 

 

 

График 5. 

Ярилцаж 
байсан

Ярилцаж байгаагүй

Ярих шаардлагагүй

Эцэг, эхтэйгээ сургууль, сургалтын орчин, сургуулийн 
суралцагчдын талаар ярилцаж байсан уу?

Гаргаж 
байсан

Мэдэхгүй
26%

Эцэг, эх, асран хамгаалагч тань танай сургуулийн 
багшийн үйл ажиллагаатай холбогдсон санал, хүсэлт 

гаргаж байсан уу?



 

 

График 6. 

 

График 7. 

ярилцах 

байдаг

Огт байхгүй
45%

Танд эцэг эхтэйгээ ярилцаж чаддаггүй сэтгэлзүйч, 
зөвлөгчтэй ярилцахыг хүсдэг асуудлууд байдаг уу?

хангалуун

96%

Сэтгэл хангалуун 
биш

Та эцэг эхийнхээ анхаарал халамжинд хэр сэтгэл 
хангалуун байдаг вэ?

Хяналтанд 
байдаг, энэ нь 

зөв
70%

Хяналтанд байдаг, 
энэ нь буруу

14%

Хяналт сул, 
энэ нь зөв

15%

Хяналт сул, энэ нь 
буруу

1%

Та одоог хүртэл эцэг эхийн хараа хяналтанд байдаг уу? 
Энэ нь зөв үү?



ДҮГНЭЛТ 

 Дээрх асуултанд /график 1/ суралцагчдын ар гэрийхэн олонх /75%/ нь оролцдог гэж 

хариулсан байна. График 2-оос харахад бас л сайн анхаарч цаашдын мөрөөдөл, зорилгын 

талаар ярилцдаг гэж хариулсан. 

 Мөн 3 дахь асуултанд сургууль, багшийн үйл ажиллагаатай холбоотой санал гаргаж 

байгаагүй хүмүүс дийлэнх хувь эзэлж байна. Мөн эцэг эх нь анхаарал сайн тавьдаг боловч 

тэдэнтэйгээ ярилцаж хуваалцаж чаддаггүй сэдэв байдаг бөгөөд сэтгэл зүйч, зөвлөгч нартай 

ярилцах, тусламж авах хүсэлтэй хүүхэд 59% буюу нилээд их байдаг нь харагдсан. 96% нь 

эцэг эхийн анхаарал халамжинд маш их сэтгэл ханамжтай байгаа нь миний таамаглаж 

байгаа өөр үзүүлэлт гарсан юм. Одоо болтол /75% нь/ эцэг эхийн хяналтанд байдаг бөгөөд, 

энийгээ зөв гэж үздэг нь харагдсан. 

Таамаглал эсрэгээр МСПК-ийн суралцагчдын эцэг эхийн анхаарал, оролцоо сайн гэж 

харагдлаа. 

 

САНАЛ, ЗӨВЛӨМЖ 

◦ Суралцагчдын сурлага, хандлагыг сайжруулж идэвхийг нэмэгдүүлэхийн тулд эцэг 

эх, багш, сургууль, суралцагчдын хооронд ойлголцол, хамтран ажиллах орчныг 

бүрдүүлэх уулзалт, мэргэжил сурталчилах өдөрлөг зохиох  

◦ Эцэг, эхчүүдийн оролцоог нэмэгдүүлэх ажил зохиох 

◦ Сургууль дээр сэтгэл судлал, харилцааны зөвлөх мэргэжилтэнтэй болгох 

◦ Зөвлөхүүдтэй холбогдон сургалт клуб хичээллүүлэх  

◦ Сурагчдыг хөгжүүлэх хөтөлбөр зохион байгуулах  

◦ Ангийн дарга нар хамтран уралдаан тэмцээн явуулах  

◦ Бүтэн болон хагас өнчин хүүхүүдэд илүү их анхаарал тавьж сургуулийн зүгээс 

дэмжлэг үзүүлэх 

 



СУДАЛГАА  

1. Таны эцэг эх /асран халамжлагч/ ангийн хуралд хэр их оролцдог вэ?  

А. Оролцдог Б. Огт оролцдоггүй В. Хааяа л 

2. Эцэг эх /асран халамжлагч/  тань таны цаашдаа амьдрах төлөвлөгөө зорилгыг 

мэддэг үү? 

А. Тийм Б. Үгүй В. Намайг сонсдоггүй  

3. Эцэг эхтэйгээ /асран халамжлагч/  сургууль, сургалтын орчин, сургуулийн 

суралцагчдийн талаар ярилцаж байсан уу?  

А. Ярилцаж байсан Б. Ярилцаж байгаагүй В. Ярих шаардлагагүй  

4. Эцэг эх/асран халамжлагч/ тань танай сургуулийн багшийн үйл ажиллагаатай 

холбогдсон санал, хүсэлт гаргаж байсан уу? 

А. Гаргаж байсан Б. Гаргаж байгаагүй В. Мэдэхгүй  

5. Танд сэтгэл зүйчтэй ярилцахыг хүсдэг асуудлууд байдаг уу? 

А. Байдаг Б. Байдаггүй  

6. Та эцэг эхийнхээ анхаарал халамжинд хэр сэтгэл хангалуун байдаг вэ ? 

А. Маш их хангалуун Б. Хангалуун бус  

 

 

НОМ ЗҮЙ  

1. Ц. Хатантөмөр “Гэр бүл дэх хүүхдийн хүмүүжил” УБ, 1978 он 

2. Б. Бор Гэр бүлд хүүхэд яаж хүмүүжүүлэх вэ? УБ, 1964 он  

3. Ц. Г. Залцман “Хүүхдийг хэрхэн муу хүмүүжүүлэх вэ?” УБ, 2006он  

4. www.legalinfo.mn  

“ХҮЧИРХИЙЛЭЛ” 

 

ИЛТГЭГЧ: МБОС-ЫН ХГД-2А АНГИЙН СУРАЛЦАГЧ М.БУЯНТӨГС 

УДИРДСАН БАГШ: КМТТ-ИЙН БАГШ П.БАТЗОРИГ 

 

Xүчирхийлэл гэж юу вэ? 

Хүчирхийлэл гэдэг нь өөрийн эрх мэдлээ тогтоох зорилгоор бусдыг янз бүрээр 

дарамтлахыг, мөн хэн нэгэн этгээд өмнөө тулгарсан зорилгодоо хүрэхийн тулд бусдыг 

албадаж хүч хэрэглэхийг хэлнэ. 

Хүчирхийлэл 

1. Хүчтэй өвдөлт шаналлыг үүсгэдэг 

2. Төлөвлөгдсөн үйлдлээр явагддаг 

3. Зорилго агуулдаг 

4. Үйлдэл болон эс үйлдлээр явагддаг 

Хүчирхийллийн хэлбэрүүд: 

o Гэр бүлийн хүчирхийлэл 

o Хүүхдийн хүчирхийлэл 

o Жендэрийн үйлдэлтэй хүчирхийлэл 

o Бэлгийн хүчирхийлэл 

o Бие махбодын хүчирхийлэл 

Гэр бүлийн хүчирхийлэл 

 

Гэр бүлийн хүчирхийлэл гэдэг нь гэр бүлийн гишүүдийн хэн нэг нь нөгөөгөө хүч, 

эрх мэдлээр давамгайлж бие болон сэтгэл санаа, бэлгийн харилцаа, эдийн засгийн хувьд 



хохирол учруулж, санаатайгаар доромжлон хүч хэрэглэж байгаа үйлдлийг хэлнэ. Мөн хэн 

нэг нь нөгөөгөө хүч, эрх мэдлээр далайлгаж, эрхшээлдээ оруулах зорилгоор хяналтаа 

тогтоон, өөрийн хамааралд оруулж буй тэгш бус харилцаа юм. Гэр бүл дэх хүчирхийлэл нь 

нэг удаагийн санаандгүй үйлдэл бус дахин давтагдах, даамжрах шинж чанартай үйлдэл 

болохын хувьд нийгмийн бусад хэлбэрийн хүчирхийллээс ялгагддаг. Гэр бүлийн болон ойр 

дотны харилцаатай этгээд буюу этгээдүүд бэлгийн харилцааны шинж бүхий үндэслэлээр 

үйлдсэн, бие махбод, сэтгэлзүйн болоод бэлгийн харилцааны шинжтэй, хэл амаар 

доромжлох, айлган заналхийлэхээс эхлээд бие махбодод хүнд гэмтэл учруулах, хулгайлах, 

бэртээж гэмтээхээр заналхийлэх, айлган сүрдүүлэх, албадах, мөрдөж мөшгөх, хэл амаар 

доромжлох, орон байранд хүчээр буюу хууль бусаар нэвтрэн орох, шатаах, өмч хөрөнгөө 

устгах, бэлгийн хүчирхийлэл, хүчээр гэр бүл болох, сүйт бүсгүйн инж сүй буюу төлөөстэй 

холбоотой хүчирхийлэл, бэлэг эрхтэнг бэртээж гэмтээх замаар ашиглахтай холбоотой 

хүчирхийлэл, гэрийн үйлчлэгчийг хүчирхийлэх хүртэл, хүчирхийллийн шинжтэй бүх 

үйлдэл, мөн тийм үйлдэл хийх оролдлогыг “гэр бүл дэх хүчирхийлэл” гэж үздэг байна. 

 

Хүүхдийн хүчирхийлэл 

“Хүүхдийн эсрэг дарамт, хүчирхийлэл” гэж хэн нэгэн хүүхдийг эрхшээлдээ байлгах 

зорилгоор хүч, эрх мэдэл, давуу талаа ашиглан, хүүхдийн халдашгүй эрх, эрх чөлөөг 

зөрчсөн, гэм хор учруулсан, учруулахаар завдсан, эсхүл хамгаалах, урьдчилан сэргийлэх 

арга хэмжээ аваагүй зэрэг үйлдэл, эс үйлдэхүйг хэлнэ. Хүүхдийн эсрэг дарамт 

хүчирхийлэлд бэлгийн, бие махбодын, сэтгэл санааны, үл хайхрах зэрэг хэлбэрүүд багтана. 

“Хүүхдийн эсрэг бие махбодын хүчирхийлэл” гэж хэн нэгэн этгээд хүүхдийг өөрийн 

эрхшээлдээ байлгах, давамгай байдал тогтоох, шийтгэх зорилгоор хүч хэрэглэн биед нь 

халдсаныг, мөн энэхүү нөхцөл байдлыг мэдсээр байж хамгаалах болон урьдчилан сэргийлэх 



арга хэмжээ аваагүй зэргийг; “Хүүхдийн эсрэг сэтгэл санааны дарамт, хүчирхийлэл” гэж 

хэн нэгэн этгээд хүүхдийг дээрх зорилгоор хүч хэрэглэх буюу хэрэглэхгүйгээр үг хэл, үйл 

хөдлөлөөрөө нөлөөлөх байдлаар сэтгэл санааны дарамтад оруулсныг, эсхүл энэхүү нөхцөл 

байдлыг мэдсээр байж хамгаалах болон урьдчилан сэргийлэх арга хэмжээ аваагүй зэргийг; 

“Хүүхдийн эсрэг бэлгийн хүчирхийлэл” гэж хэн нэгэн этгээд хүүхдийн бэлгийн халдашгүй 

байдал, бэлгийн эрх чөлөөг зөрчсөн, бэлгийн харилцаанд оруулахаар завдсан, оруулсан, 

бэлгийн, садар самууны шинжтэй бусад үйлдэлд уруу татсан, шаардсан, эсхүл мэдсээр байж 

хамгаалах болон урьдчилан сэргийлэх арга хэмжээ аваагүй зэргийг; “Хүүхдийг үл хайхрах 

явдал” гэж хэн нэгэн этгээд хүүхдийн бие махбод, сэтгэл санаа, эрүүл мэнд, хөгжил 

боловсрол, хайр халамж, аюулгүй байдлыг нь хангах зэрэг суурь хэрэгцээг нь гачигдуулсны 

улмаас хүүхдэд гэм хор учруулсан болон учруулахаар завдсан, эсвэл мэдсээр байж 

хамгаалах, урьдчилан сэргийлэх арга хэмжээ аваагүй зэргийг ойлгоно.  

Тэгвэл нийслэлийн СХД-т хийсэн гэр бүлийн хүчирхийллийн судалгааг 

танилцуулъя 

 

 

 



2017 онд хийгдсэн Жендэрт суурилсан хүчирхийллийн үндэсний судалгааны тайлангаас 

харвал 10 эмэгтэй тутмын нэг нь 15 наснаасаа өмнө бэлгийн хүчирхийлэлд өртсөн байдаг.

 

Хүчирхийлэлд өрдсөн хүмүүс ихэвчлэн хайчдаг вэ? 

 

 

ТЭГВЭЛ ХҮЧИРХИЙЛЛЭЭС ХЭРХЭН ХАМГААЛАХ ВЭ? 

1. Мэдээлэл: Таныг болон таны үр хүүхдийг маш олон хүн хамгаалж байдаг та тэдгээр 

хүмүүст хүчирхийлэлд өртөж байгаагаа мэдэгдэж хамгаалуулж болно.  

Үүнд: 

  Цагдаагийн утас-102 

    Хүүхэд хамгааллын төв-108 

    Мөн хариуцсан хорооны нийгмийн ажилтан 

    Хэсгийн төлөөлөгч 

                Багш 



           Сургуулийн нийгмийн ажилтан гэх мэт хүмүүс байдаг. 

 

Хүчирхийлэлд өртсөн хүмүүст яг ямар тусламж үзүүлдэг вэ? 

 

 

Бид харанхуй, бүдүүлэг хүчирхийлэл дүүрэн энэ нийгэмд хэдий болтол амьдрах юм 

бэ? Ухаарах цаг нь болсон юм биш үү. Магадгүй ирээдүйд та хань ижил, үр хүүхэдтэй болох 

юм бол тэднийгээ халуун дулаанаар хайрлаж ХҮЧИРХИЙЛЭЛГҮЙ, АЗ ЖАРГАЛТАЙ 

АМЬДРААРАЙ. БИД ХҮЧИРХИЙЛЭЛГҮЙ НИЙГМИЙГ БИЙ БОЛГОЖ ЧАДНА.  

 

 

 

 

 

 

 

 

 

 



 “ХҮҮХДИЙН ХҮМҮҮЖИЛД ЭЦЭГ ЭХИЙН ОРОЛЦОО” 

 

ИЛТГЭГЧ: МБОС-ЫН ХГД-2б АНГИЙН СУРАЛЦАГЧ Б.БАЯРДУЛАМ 

УДИРДАГЧ: КМТТ-ИЙН БАГШ Д.АЛТАНТУЯА 

 

Оршил 

Монголчуудын хүүхдээ хүмүүжүүлэх арга ухаан, хүүхэдтэйгээ харилцах харилцаа, 

тухайн гэр бүлийн амьдралын хэв маяг нь бусад үндэстэн угсаатнаас ялгагдах өвөрмөц 

онцлогтой. Эцэг эхчүүдийн ихэнх нь бид хүүхдээ зөв хүмүүжүүлж байна уу? гэсэн асуултыг 

өөрсөддөө байнга тавьдаг. Хүүхдээ яаж хүмүүжүүлэх, тэр дундаа хүүхэдтэйгээ хэрхэн 

харилцах, тэдний бие махбодын хөгжил, сэтгэл зүйн онцлог нэг наснаас нөгөөд шилжихэд 

ямар ямар өөрчлөлт гардгийг тэр бүр мэддэггүй. Үүнээс болж эцэг эх хүүхдийн хооронд үл 

ойлголцол, харилцааны зөрчлүүд бий болдог.  

Эцэг эхчүүд хүүхдээсээ юу хүсдэг вэ?  

Харин хүүхдүүд эцэг эхээсээ юуг илүү их хүсдэг вэ?... 

Хүүхдийнхээ ирээдүйд санаа тавьж, тэднийг сайн сайхан амьдраасай гэж бүхий л 

ээж аав нар хүсдэг шүү дээ. Гэтэл хүүхэд ирээдүйд амжилт гаргаж, өөртөө итгэлтэй, 

бусадтай зөв харилцах чадвартай бие хүн болон төлөвшихөд эцэг эхийн үүрэг оролцоо их 

байх төдийгүй үр хүүхдээ сайхан амьдралд хүргэх “гүүр” нь болох ёстой юм. Хүүхэд төрсөн 

орчин, хүрээлж буй хүмүүсээс байнга суралцаж хөгждөг. Хүүхдийн сэтгэл зүйчид, 

“асуудал эцэг эхчүүдэд байдаг болохоос биш хүүхдэд байдаггүй” гэж үздэг. Хүүхдүүд 

бол эцэг эхчүүдийн хуулбар юм. Тиймээс хүүхдүүддээ эцэг эхчүүд бүх талаараа үлгэр 

дуурайл үзүүлэх ёстой юм. “Хөрсөнд та ямар ургамлын үр суулгана түүнийгээ л 

ургуулан хураан авдаг” гэсэн үг байдаг. Хүүхдийн хүмүүжилд хамгийн ихээр түүний гэр 

бүлийн орчин, эцэг эхийн харилцаа, тэдний хүүхэддээ үзүүлэх анхаарал халамж, мөн 

түүнчлэн найз нөхдийн хүрээлэл, тэдний хоорондын харилцаа гээд маш олон зүйлс 

нөлөөлнө. Ялангуяа, өсвөр насны хүүхдүүдийн гол онцлог бол бусдыг даган дуурайх, 

бусдаас үлгэр дуурайл авч байдаг. Хүүхэд өөрийн сонирхол, өөрийн хүндэлдэг хүн бүрээсээ 

үлгэр жишээ авч, тэдний үгийг байнга анхааралтай сонсдог. Хүүхдүүд өөрсдийг нь 

урамшуулахгүй байгаад, үргэлж бусадтай харьцуулж жишиж байгаа нь тэдэнд огт 

таалагддагүй. Хүүхэд бол эцэг эхээс “ангид ертөнц” гэдгийг л ойлгох хэрэгтэй. Монгол 

хүүхдүүдийн хувьд тэр бүр эцэг эхтэйгээ нээлттэй харилцаж, өөрийн бодол санааг 

илэрхийлэх нь ховор. Энэ нь нэг талаар Монгол хүүхдүүдийн онцлог байдаг ч нөгөө талаар 

өсвөр насны хүүхдүүдийн сэтгэл зүйн онцлог, өөрчлөлт байдгийг эцэг эхчүүд маань 



анзаарах хэрэгтэй болов уу. Ялангуяа, хүүхэдтэйгээ харилцах харилцаандаа та маш сайн 

анхаарах хэрэгтэй. Тэр юу хүсэж мөрөөдөж байна, түүний сэтгэл юунд шаналж байгааг 

асууж найз шиг нь нээлттэй харилцах хэрэгтэй. Нэг удаа нээлттэй харилцаад дараа нь 

ярьсан бүх зүйлийг буруутгаж, сэтгэл санаагаар унагаах тохиолдол зарим эцэг эхчүүдэд 

байдаг. Та хүүхэдтэйгээ харилцахдаа  

“Чинийхээр бол яасан нь дээр вэ?” 

“Миний оронд чи байсан бол яах байсан бэ?” гэх мэтээр харилцсан цагт л та 

хүүхэдтэйгээ “нэг хэлээр” ярилцах болно. Энэ харилцааг бий болгоход Танд эхэндээ хэцүү 

санагдавч яваандаа хүүхэдтэйгээ зөв харилцаа тогтоох боломж гарна. Зарим хүүхдүүд 

сэргэлэн цовоо, баяр баясгалантай байж, түүнийгээ байнга илэрхийлж байдаг бол зарим 

хүүхдүүд тэр бүр сэтгэл хөдлөлөө илэрхийлж гаргахгүйгээр дотроо баярлаж, маш их 

зүйлийг боддог.  

 

Судалгааны ач холбогдол 

 

Бид энэ илтгэлээр хүүхэд нэг бүрийг хөгжүүлэхэд  

• Багшийн оролцоо 

• Эцэг эхийн оролцоо хамгийн чухал гэдгийг харуулахыг эрмэлзсэн. 

Судалгааны арга 

• Санал асуулгын арга  

• Харьцуулан жиших арга 

• Задлан шинжлэх аргуудыг ашигласан. 

Үндсэн хэсэг  

• Ардчилсан гэр бүл 

 Энэ гэр бүл нь их хайрлаж сургамжилдаг бөгөөд ийм гэр бүлийн хүүхдүүд нь “ёс 

журамтай” хүүхдүүд болж өсдөг. 

• Дарангуйлагч гэр бүл 

Сургамжилдаг ч гэсэн хайр дутуу гэр бүлийн хүүхдүүд нь “өөртөө итгэх итгэлгүй” 
хүүхдүүд болж өсдөг. 

• Замбараагүй гэр бүл 

Ихээр хайрладаг боловч сургамж дутмаг гэр бүл буюу урсгалаар явагч бөгөөд хүүхдүүд 

нь “хүмүүжилгүй” болно. 

• Анхаарал тавьдаггүй гэр бүл 

 Энэ гэр бүл нь сургамж ба хайр дутмаг гэр бүл бөгөөд хүүхдүүд нь “тайван биш, 

ширүүн, аймхай хүүхдүүд болж өөрсдөдөө итгэх итгэлгүй” болно. 



Хүүхэд бол яг л газартай адилхан. Газарт юуг тарина, түүнийгээ хурааж авдаг. 

Эцэг эхчүүдийн үүрэг нь: 1. Асран хамгаалагч, 2. Зохицуулагч, 3. Эх сурвалж байх явдал  

1. Асран хамгаалагч байх гэдэг нь хүүхдийн төлөө хууль ёсоор хариуцлага хүлээж, 

харж хамгаалах гэсэн утгатай.  Хүүхэд амьдралаа харж хамгаалах ухаан эзэмшээгүй 

байдаг, тэд үйлдлийн үр дагаврыг биш харин тэр дороо ирэх таатай байдлыг л 

боддог. Хүүхдүүдэд дутаж байдаг хэрсүү ухаан тэдний амьдралын туршлагаас ирдэг. 

Эцэг эхчүүд хүүхдийн, тэдний амь амьдралыг нь тэтгэж, аюулаас хамгаалж хэцүү 

хатуугаас өмгөөлөн байх ёстой.  Үүнд: – өөрөө өөртөө учруулах аюул, – гадаад аюул 

занал, – өөрсдөө учрыг нь олж дөнгөх болоогүй зүй бусын эрх чөлөө, – хэзээ ч хийж 

боломгүй хорон муу үйлдэл, ааш араншин, чиг хандлага (хүн алах, согтууруулах 

ундаа, хар тамхи хэрэглэх донтой болох гэх мэт) орно. 

2. Зохицуулагч байх гэдэг нь хүүхэд зорилгодоо хүрсэн эсэх, хийх ёстой зүйлсээ ёс 

журмын дагуу хийсэн эсэхийг хянаж байдаг. Хүүхэд угаас бие захирах дэг 

замбараатай төрдөггүй учраас “сахилга бат” -ыг бусдаар заалгах ёстой болдог. 

Хүүхдийг өсөлт төлөвшилтөнд хүргэх үүднээс тавигдаж байгаа шаардлагыг хүүхэд 

биелүүлж байгаа эсэхийг хянаснаараа эцэг эх нь хүүхдээ сахилга баттай болгож 

байгаа хэрэг юмаа.  

         Зохицуулагч нь хүүхдэд олдож буй эх сурвалж, нөөц боломжийг хянах, зааж 

зааварчлах, үйлдлийх нь үр дагаврыг хүртээх, засаж залруулах, алганы амт үзүүлэх, эмх 

цэгцтэй байхад нь туслах, ур чадвар суулгах, зэргээр үүргээ биелүүлнэ. 

            3.  Эх сурвалж байх гэдэг нь эцэг эх үр хүүхдийнхээ төлөө бүх зүйлийн эх сурвалж 

болдог төдийгүй амьдрал тэтгэх эх сурвалжууд руу тэднийг холбох гүүр болж өгдөг. 

Эхэндээ эцэг эх нь хүүхдийнхээ бүх хэрэгцээний эх сурвалж байсан бол яваандаа хэрэгтэй 

юмаа өөрөө олж авах бие даасан байдлыг хүүхдэд цогцлуулж өгнө (хүүхэд хэрэгцээгээ 

өөрөө хангах үүргийг аажмаар гартаа авдаг) гэсэн үг. Аливаа эх сурвалж, нөөц боломжийг 

хүүхдэд олгохдоо хил хязгаар заагтай байх хэрэгтэй. Эх зах, хил хязгаар тогтоох нь хүүхдэд 

төсөө байсан зүйлсийг бие сэтгэлд нь шингээн ойлгуулж, нэгэн цагт хөндий байсан тэр 

зүйлс яс маханд шингэсэн чанар болох юм. 

Дүгнэлт  

Хүүхэд нэг бүрийг хөгжүүлэх багш эцэг эхийн оролцоо сэдвийн хүрээнд 15 эцэг эх 60 

сурагчаас дээрх хэлбэрээр судалгааг тус бүр таван асуулттайгаар авч нэгтгэж үзэхэд: 

/эцэг эхийн судалгааг ихэвчлэн онлайнаар авсан/ 

Эцэг эхийн зүгээс 



• Хүүхэдтэйгээ хамт инээж тоглож баясаж байх  

• Хүүхдээ зоригжуулж итгэж найдаж байгаагаа харуулж байх  

• Хүүхэддээ ном уншиж өгч утгыг нь байнга ярилцаж байх хүүхэддээ бэрхшээл 

тохиолдсон үед нь дэмжлэг үзүүлж тусалж байх 

• Хүүхдээ цагийг нь олж урамшуулж магтаж байх нь хүүхэд хөгжихөд чухал юм гэж 

дүгнэлээ. 

Дээрх судалгаанаас үзэхэд хүүхэд нэг бүрийг хөгжүүлэхэд багш, эцэг эх бидний үүрэг 

оролцоо чухал юм. Хүүхэд бүр хөгжихөд багшийн зүгээс шавь нартаа  

• Сурах урам зориг  

• Сургалтын орчноо мэдрэх  

• Хамтрагч нь байх  

• Зөв цэгцтэй ярих  

• Шавь нараа сонсох 

• Цагийг нь олж урамшуулах 

 

 

                     

                                          

            

 

 

  Та өөрийн хүүхдийг хөгжүүлэхэд 7 хоногт хэдэн цаг зарцуулдаг вэ? 

                               

   



   

 

 

 

Сургууль багшийн зүгээс юуг сайжруулбал хөгжих вэ?      

 

 Таны хүүхэд хөгжихөд саад болж буй хүчин зүйлийг нэрлэнэ үү? гэхэд 6-н эцэг эх 

гадуур их тэнэх. PС тоглоом, чөлөөт цагаа зөв өнгөрүүлэх газар байхгүй гэсэн бол 9-н эцэг 

эх огт хариулт өгөөгүй байлаа. Үүнээс харахад эцэг эхийн үүрэг оролцоо идэвх ямар байгааг 

харуулж байна 

                                   

 

  

Хураангуй 

• Хүүхэд бүрийг хөгжүүлэхэд эцэг эхийн оролцоо ямар байна вэ?  

• Хүүхэд хөгжихөд юу саад болж байгааг илрүүлэх   

 

Өнөөдөр хүүхэд хүмүүжлээр доголдох асуудал эцэг эх багш нарын хувьд тулгамдсан 

асуудлын нэг болж байна. Үүнд зөвхөн багш нар бус эцэг эхчүүд гэр бүлдээ хамтран 

ажилласнаар эерэг үр дүн гарах юм. Эцэг эхчүүд ангийн багштай хамтарч ажилладаг 

хүүхдийн хувьд сурлагын дүн, цаг ашиглалт бусад хүүхдээс харьцангуй илүү байдаг нь 

ажиглагдсан. Мөн эцэг эх нь цаг зав гаргаж хүүхэдтэйгээ байнга ярилцдаг гэр бүлийн 

хүүхэд бусдыг хүндэлдэг, аливаа зүйлийг бодитоор хардаг. 



 

 

 

 

Түлхүүр үгс  

• Багшийн оролцоо 

• Эцэг эхийн оролцоо 

Ном зүй 

• Х.Дүгэр “Боловсролын шинэчлэл 

• “Чанартай боловсрол хөгжлийн баталгаа” 

• Ц.Балхаажав “Хүүхэд” 

 



“ГЭР БҮЛИЙН ДОТОРХ ЧИМЭЭГҮЙ ХҮЧИРХИЙЛЭЛ” 

 

ИЛТГЭГЧ:МБОС-ЫН СҮТА-1а АНГИЙН СУРАЛЦАГЧ Т.МӨНХЖАРГАЛ, М.ОТГОНТУЯА 

                                                                 УДИРДСАН БАГШ: ТДТ-ИЙН БАГШ Ч.ЦОЛМОН 

 

ОРШИЛ 

Сүүлийн үед архидалт, ядуурал, ажилгүйдэл гэмт хэрэг зөрчил, нийгмийн бусад 

гажууд шалтгаанууд ихсэхийн зэрэгцээ тэдгээрээс шалтгаалан гэр бүлийн хүчирхийлэл 

нэмэгдэх болж гэр бүлд ихэвчлэн хүүхэд, эмэгтэйчүүд хохирогчид болж биеийн болон 

сэтгэл санааны дарамтанд орсноос сэтгэл гутрах ба бусад сэтгэцийн хямралд өртөж амь нас 

эрүүл мэнд нь ноцтой хохирч байна. 

Олон улсын судалгаагаар хүчирхийллийн 98%-ийг эрүүл хүн, 2%-ийг сэтгэцийн 

өвчтэй хүн үйлддэг ба нийт хүчирхийллийн 95-98%-ийг эрчүүд үйлддэг байна. 

Хүүхэд гэр бүлээсээ зугатаж байгаа шалтгааныг эрэмбэлвэл, гэр бүлийн архидалт, салалт, 

дахин гэрлэлт, хүчирхийлэл нь эцэг эхийн гэр бүл, үр хүүхэддээ тавих анхаарал, халамж, үүрэг 

хариуцлагаа ухамсарлах чадварт хүчтэй сөргөөр нөлөөлж, өөрийнхөө амьдралын нөхцөл байдал, 

зан үйлээ хянаж, хамгаалж чадахгүйд хүргэж, улмаар хүүхдээ үл хайхрах байдлыг даамжруулах 

үндсэн шалтгаан болж байна. 

Албан ёсны мэдээллээс үзэхэд, 2017 оны байдлаар Монгол Улсад 885.6 мянган өрх айл 

байгаагаас 65 хувь нь хот суурин газарт, 35 хувь нь хөдөөд амьдарч, нэг өрхөд 3.5 хүн ногдож байна. 

Мөн онд 20.4 мянган хос гэрлэлтээ бүртгүүлсэн нь өмнөх оноос 22 хувиар өсөж, 3.9 мянган хос гэр бүлээ 

цуцлуулсан нь өмнөх оныхоос 1.4 хувиар буурчээ.  

ҮНДЭСЛЭЛ 

Хүүхдийн хүчирхийллийн дөрвөн хэлбэр бий. Бие махбодын, сэтгэл санааны, 

бэлгийн, үл хайхрах гэсэн. Харин өнөөдрийг хүртэл бид зөвхөн ил харагдаж байгаа, 

нийгмийн сэтгэлзүйд хүчтэй нөлөөлж байгаа буюу бие махбодын, бэлгийн хүчирхийлэлд 

анхаарал хандуулж ирлээ. 

Тэгвэл үүний цаана хүүхдийг нэг удаа зодсоноос ч илүү насан туршид нь хор 

хохирол учруулдаг сэтгэл санааны болон үл хайхрах хэлбэрийн хүчирхийлэл газар авсаар 

“Би хүүхдэдээ хайртай, юу гэж хүчирхийлэх вэ дээ” гэж та бодож байна уу. Үгүй юм, 

цаазлахыг, тамлахыг шаардаад байгаа өнөө харгис этгээдүүдтэй зэрэгцээд бид өөрсдөө 

чимээгүй хүчирхийллийг үйлдсээр байна. 

СУДАЛГААНЫ АЖЛЫН ЗОРИЛГО: 

Гэр бүлийн доторх чимээгүй хүчирхийллийн улмаас хүүхдийн харилцаа 

хүмүүжлийн өөрчлөлтийг судлах 

 

ЗОРИЛТ: 

 

1. Гэр бүлийн доторх чимээгүй хүчирхийлэл ямар байгааг тодорхойлох 



2. Гэр бүлийн доторх чимээгүй хүчирхийллийн улмаас хүүхдийн харилцаанд гарах 

өөрчлөлтийг тодорхойлох 

3.  Гэр бүлийн чимээгүй хүчирхийллийн талаар дүгнэлт  

 

СУДАЛГААНЫ АРГАЧЛАЛ: Өсвөр насны хүүхдүүдээс асуулга авч судалгаа хийсэн. 

Статистик мэдээллийг харьцуулан шинжилсэн. 

СУДЛАГДСАН БАЙДАЛ: 

Хүчирхийлэл нь “Хэн нэгэн этгээд хүүхдийн бие махбодь, сэтгэл санаа, эрүүл мэнд, хөгжил 

боловсрол, аюулгүй байдал, хайр халамжаар хангах зэрэг суурь хэрэгцээг гачигдуулсны улмаас 

хүүхдэд гэм хор учруулсан болон учруулахыг завдсан, энэхүү нөхцөл байдлыг мэдсээр байж 

хүүхдийг хамгаалах болон урьдчилан сэргийлэх арга хэмжээ аваагүй байдлыг хэлнэ” хэмээн 

тодорхойлжээ.  

Бие махбодын хувьд үл хайхрах: Хүүхдийн наад захын хэрэгцээ болох хоол хүнс, хувцас 

хунар, орон байраар дутаах, хүүхдэд согтууруулах ундаа, хор, мансууруулах бодис, 

муудсан хоол, зохисгүй зүйл санаатайгаар, хүчээр идүүлэх.  

Эрүүл мэндийн хувьд үл хайхрах: Хүүхдийг зайлшгүй хамрагдах эмнэлгийн үйлчилгээнд 

хамруулахгүй, өвчнөөс урьдчилан сэргийлэх арга хэмжээ авахгүй, нас сэтгэхүйн хөгжлийн 

хоцрогдолд санаа тавихгүй байх, биеийн зовуурь шаналгааг тоохгүй, эмчлүүлэхгүй, 

урьдчилан сэргийлэхгүй байх.  

Сэтгэл санааны хувьд үл хайхрах: Хүүхэдтэй хол хөндий харилцах, эсвэл харилцахгүй 

байх, хайр халамжаар дутаах, хүн гэж тоохгүй байх, хүсэл сонирхолыг нь няцаах  

Боловсролын хувьд үл хайхрах: Хүүхдийн сурч хөгжих боломжийг хаах, хязгаарлах, 

хичээлийн хэрэгслээр хангахгүй байх, хичээл таслуулах, сургууль завсардуулах, хөдөлмөр 

эрхлүүлэх  

Хүүхдийг эрсдэлд оруулах нөхцөл бүрдүүлэх: Бага насны хүүхдийг хараа хяналтгүй 

орхих, аюултай нөхцөл байдлыг мэдсээр байж, хүүхдийг хамгаалахаас зайлсхийх.  

Хайр халамжаар дутагдаж байгаа хүүхдийг таньж мэдэх шинж тэмдэг:  

• Байнга өлсгөлөн байх, хог түүх 

• Хувийн ариун цэвэр тааруу, бохир хувцаслах нь байнгын шинжтэй байх 

• Ядруу бусдыг царайчилсан, хайр хүссэн байдалтай байх 

• Цаг агаарт тохиромжгүй хувцаслах 

• Бусдыг үзэн ядах 

 

ОНОЛЫН ХЭСЭГ 

 Гэр бүлийн хүчирхийлэл гэдэг нь гэр бүлийн гишүүдийн хэн нэг нь нөгөөгөө хүч, 

эрх мэдлээр давамгайлж бие болон сэтгэл санаа, бэлгийн харилцаа, эдийн засгийн хувьд 

хохирол учруулж санаатайгаар доромжлон хүч хэрэглэж байгаа үйлдэл юм. 



Гэр бүлийн хүчирхийлэл нь 1990-ээд оноос хойш манай нийгэмд нэлээд хэрэглэгдэх 

болсон. Гэр бүлийн эмэгтэйчүүдийн хүчирхийлэл нь эмэгтэй гэр бүлийн хүрээнд төрсөн 

цагаасаа эхлэн өтлөх хүртлээ өөрийн амьдралын орчинд амсаж болох хүчирхийллийн 

хэлбэр. Гэр бүлийн болон ойр дотны харилцаатай этгээд буюу этгээдүүд бэлгийн 

харилцааны шинж бүхий үндэслэлээр үйлдсэн, бие махбод, сэтгэлзүйн болоод бэлгийн 

харилцааны шинжтэй, хэл амаар доромжлох, айлган заналхийлэхээс эхлээд бие махбодид 

хүнд гэмтэл учруулах, хулгайлах, бэртээж гэмтээхээр заналхийлэх, айлган сүрдүүлэх, 

албадах, мөрдөж мөшгөх, хэл амаар доромжлох, орон байранд хүчээр буюу хууль бусаар 

нэвтрэн орох, шатаах, өмч хөрөнгөө устгах, бэлгийн хүчирхийлэл, хүчээр гэр бүл болох, 

сүйт бүсгүйн инж сүй буюу төлөөстэй холбоотой хүчирхийлэл, бэлэг эрхтэнг бэртээж 

гэмтээх, замаар ашиглахтай холбоотой хүчирхийлэл, гэрийн үйлчлэгчийг хүчирхийлэх 

хүртэл, хүчирхийллийн шинжтэй бүх үйлдэл, мөн тийм үйлдэл хийх оролдлогыг "гэр бүл 

дэх хүчирхийлэл" гэж үзэх ѐстой.  

ХҮҮХДИЙН ДОГОЛДОЛ ХҮМҮҮЖЛИЙН ЗАРИМ ИЛРЭЛ  

• худал хэлж, хулгай хийх  

• ахмад хүний шаардлагыг хүлээж авахгүй байх 

• залхуурах, ажил хөдөлмөрөөс зайлсхийх, зугтах 

• тамхи татах, согтууруулах ундаа хэрэглэх 

• догшин уур авир гаргах бусдыг доромжлох, хараал хэлэх  

ХҮМҮҮЖЛИЙН ДОГОЛДОЛ ЮУНААС ҮҮСЧ БАЙНА ВЭ ? 

• Эцэг эхийн хараа хяналт сул  

• Сурган хүмүүжүүлэх буруу арга барил эзэмшиж хэрэглэх  

• Хэт эрхлүүлж, буруу зүйл дээр нь өмөөрөх  

• Нийгмийн эмх замбараагүй байдал, архидалт, садар самуун г.м  

ХҮҮХДИЙГ УХААЛАГ ӨӨДРӨГ, СЭТГЭЛИЙН ТЭНХЭЭТЭЙ, АЗ ЖАРГАЛТАЙ 

НЭГЭН БОЛОХОД ЭЦЭГ ЭХЧҮҮД ДАРААХ ЗҮЙЛИЙГ АНХААРАХ НЬ ЗҮЙТЭЙ 

• Гэр бүлдээ халуун дулаан уур амьсгалтай байх  

• Хүүхдээ магтаж, зоригжуулж байх  

• Гэр орныхоо ажлыг хамтран амжуулах  

• Найз нөхөдтэй болгож, тэдэнтэйгээ хамт байх болгомжийг нь  олгох  

• Чөлөөт цагаа үр дүнтэй өнгөрөөхөд нь туслах  

• Өөдрөг байх  

• Хүүхдийнхээ үгийг сонсож, эрэлт хэрэгцээнд нь мэдрэмжтэй хандах  

• Хүүхдээ үнэлэх, түүнийгээ мэдрүүлэх  

ЭЦЭГ ЭХТЭЙГЭЭ САЙХАН ХАРИЛЦААТАЙ ГЭР БҮЛИЙН ХҮҮХЭД 

• Эцэг эхийнхээ зөвлөгөөг сонсож хүлээн авдаг  

• Эцэг эхийнхээ итгэлийг алдахгүйг хичээдэг  

• Бусдыг хүндэтгэж тэдний мэдэрч байгааг ойлгон хүлээн авдаг 

• Бусадтай эв найртай, эерэг харилцаа тогтоож чаддаг  

• Өөртөө итгэлтэй, өөрийгөө үнэлэх үнэлэмж өндөр  

• Бусадтай сайн хамтран ажиллаж чаддаг  



 

 

 

 



 

Судалгааны хэсэг: 

Гэр бүлийн доторх чимээгүй хүчирхийлэл ямар байгааг тодорхойлох 

2. Гэр бүлийн доторх чимээгүй хүчирхийллийн улмаас хүүхдийн харилцаанд гарах 

өөрчлөлтийг тодорхойлох 

3.  Гэр бүлийн чимээгүй хүчирхийллийн талаар дүгнэлт 

Асуулт  

-Таны хүмүүжил төлөвшилд эцэг эхийн оролцоо хэр их гэж бодож байна? 

а.Маш их     б. Их    в. Бага зэрэг   г. Маш бага  

-Таны гэр бүлд таныг хэн их ойлгож анхаардаг вэ?  

а. эцэг эх     б. ах эгч     г. найз нөхөд  

-Таны гэр бүлд үл хайхрах асуудал хэр их байдаг вэ?  

а. Маш их    б.Их     в. Бага зэрэг    

-Танд гэртээ байхаас илүү гэрээсээ явах, өөр газарт очих хүсэл төрж байсан уу? 

а. Тийм   б.Үгүй    в. Мэдэхгүй  

-Та өөрийгөө хэнд ч хэрэггүй гэж бодож байсан уу?  

а. Тийм   б. Үгүй    в. Мэдэхгүй  

-Таныг үл ойшоож байсан бол дараах хэлбэрээс сонгоно уу?  

А. Санаа бодлоо илэрхийлэхэд чинь үл тоомсорлох 

Б. Хийсэн зүйлийг тань үнэлэхгүй  

В. Урам зоригийг чинь мохоох  

Г. Бүгд  

